
ማኣርግ ገ/ሄር

ኣዲስ ኣበባ፡- ኣብ ክልል ትግራይ ኣብ ናይ ክረምታዊ 
ወለንታዊ ኣገልግሎት ኣስታት 1 ነጥቢ 5 ሚልዮን ህዝቢ 
ተሳታፊ ክኸውን እናተሰርሐ ከምዝርከብ ቢሮ ጉዳይ 
መናእሰይ ክልል ትግራይ ኣፍሊጡ፡፡ 

ሓላፊ ጉዳይ መናእሰይ ክልል ትግራይ ዝኾኑ ሓይሽ 
ሰብኣጋድስ ንጋዜጣ ወጋሕታ ከምዝገለፅዎ፤ ኣብዚ 
ወለንታዊ ስራሕ እዚ ጠቕላላ ናብ 15 ዓይነት ዝኾኑ 
ተግባራት ንምስራሕ ተሓሳቢ ተገይሩ እናተሰርሐ 'ዩ፡፡ 

ኣብዚ ናይ ክረምቲ ወለንታዊ ስራሕ ክስራሕ 
ዝተሓሰበ ብፍላይ ኣብ  ምድንፋዕ እቶት ሕርሻ፣ ኣብ 
ሕውየት ተፈጥሮ ሃፍቲ፣ትምህርቲ፣ ጥዕና፣ ኣብ ምሕዳስ 
ገዛ፣ ዳግመ ሕውየት፣ ንመናእሰይ ስልጠና ምሃብ፣ 
ምልጋስ ደም፣ ኣብ ምቅናስ ሓደጋ ትራፊክ፣ ከምኡ 
'ውን ናይ ኣታሓሳስባ ለውጢ ኣብ ከምፅኡ ዝኽእሉ ናይ 
መድረኽ ስራሕቲ ንምስራሕ ዝመሳሰሉ ዘጣቓልል ኮይኑ 
ኣብዚ ወለንታዊ ስራሕ እዚ ጠቕላላ ናብ 15 ዓይነት ዝኾኑ 
ተግባራት ንምስራሕ ኣብ ግምት ብምእታው እናተሰርሐ 
ከምዝርከብ ኣረዲኦም፡፡  

ገፅ 5ገፅ 4

ብር 10.00          4ይ ዓመት     ቑፅሪ 35    4 ሓምለ   2016    ዓ.ም          ሓሙስ

ገፅ 5

‹‹ብዝጀመርናዮ መንገዲ ቀትርን ለይትን ብምስራሕ 
ዝኣተናዮ ቃል ብተግባር ክንምፍፃም ኢና››

 ‹‹ዝበፅሐ ዕንወት ቀሊል ኣይኮነን፤ ኹሉ ናብ ንቡር 

ንምምላስ ብሓባር ኾይንካ ምስራሕ ወሳኒ 'ዩ ››
“ተረኺቡ ዘሎ... ገፅ 6- ቀዳማይ ሚኒስትር ኣቢይ ኣሕመድ(ዶ/ር) 

ልምዓት ኮሪደር ካብ ... ገፅ 6

ገፅ 2

ኣብርሃ ሓጎስ 

ኣዲስ ኣበባ፡- ስምምዕ ሰላም ፕሪቶሪያ ንድሕሪት ከይምለስ፣ 
ዳግማይ ህልቒት ከይፍጠር ልዑል ትዕግስቲን ጠመተን ሂብካ 
ምስራሕ የድሊ ክብሉ ቐዳማይ ሚኒስትር ኣቢይ ኣሕመድ (ዶ/ር) 
ገሊፆም፡፡ 

እቶም ቐዳማይ ሚኒስትር ነዚ ዝበሉ፣ ብ27ሰነ ባይቶ ወከልቲ 
ህዝቢ መበል 36 ስሩዕ ኣኼብኡ ኣብ ዘሳለጦ ብምርካብ ካብ 
ኣባላት እቲ ባይቶ ንዝቐረበሎም ሕቶታት መብርሂን ምላሽን 
እንትህቡ 'ዮም።  

ውዕል ሰላም ፕሪቶርያ በጣዕሚ ፅቡቅ ዕድል 'ዩ፤ ብምኽንያት 
ስምምዕ ሰላም ፕሩቶሪያ ቶኽሲ ደው ብምባሉ ዝጠፍእ ሂወት 
ደው ኢሉ፤ ዝቆሰሉ ሰባት ሕክምና እናረኸቡ 'ዮም፤ ተፈላልዮም 
ዝነብሩ ቤተሰባት ተራኺቦም፤ ምንቅስቃስ ዝፅገሙ ሰባት 
ምንቅስቃስ ጀሚሮም፤ ዝተኣሰሩ ተፈቲሖም፤ ካብ ስራሕ ዝተኣገዱ 
ስራሕ ሒዞም 'ዮም ክብሉ ኣረዲኦም፡፡ 

ብተወሳኺ መብራህቲ፣ ባንኪ፣ መንገዲ ኣየር፣ ቴሌኮሚኒኬሽን 
በጣዕሚ ብዙሓት ኣገልግሎታት ስራሕ ጀሚሮም፤ እዚ ኹሉ 
ዓወት 'ዩ፤ ህዝቢ ትግራይ ዝረኸቦ እፎይታ ንሃትና 'ውን እፎይታ 
'ዩ ኢሎም፡፡

‹‹ስምምዕ ሰላም ፕሪቶሪያ ንድሕሪት ከይምለስ 
ልዑል ጥንቓቐ ሂብካ ምስራሕ የድሊ››

በሪሁ ኣረጋ

ኣዲስ ኣበባ:- እቲ ልምዓት ኮሪደር ካብ ሓምለዋይ 
ኣሰር ቐፂሉ ናይታ ከተማ ሓምለዋይ ናይ ምዃን ዓቕሚ 
ከምዘዕበየ ቀዳማይ ሚኒስትር ኣብይ ኣሕመድ (ዶ/ር) 
ገሊፆም።

ኣራት ኪሎ፣ ቀበና ክሳብ ኬንያ ኤምባሲ ስራሕቲ 
ልምዓት ኮሪደር ንምዝዛሙ ስዒቡ ቀዳማይ ሚኒስትር 
ኣብይ ኣሕመድ (ዶ/ር)፣ ከንቲባ ከተማ ኣዲስ ኣበባ 
ኣዳነች ኣቤቤ ከምኡ 'ውን ኻልኦት ሓለፍቲ ስራሕ 
መንግስቲ ሰኑይ ዑደት ገይሮም።

ቀዳማይ ሚኒስትር ኣብይ ኣሕመድ (ዶ/ር) 
ከምዝገለፅዎ፤ ካብ ኣራት ኪሎ ክሳብ ቀበና ዘሎ ከባቢ 
ትሑት ፅርየት ዝነበሮ ምዃኑ ጠቒሶም፤ ነቲ ከባቢ 
ውቁብ ንምግባር ዝተሰርሐ ስራሕቲ ልምዓት ኮሪደር 
ብፅቡቕ ኩነታት ከምዝተዛዘመ ተዛሪቦም። 

ኣብዚ ከባቢ በቲ ልምዓት ኮሪደር ናይ መኪናን 
እግረኛን መንገዲ ካብ ምስፍሑ ብተወሳኺ ሰፋሕቲ 
ናይ መኪና ፓርኪንግታትን መፃወቲ ሰገናትን 
ከምዝተሰርሑ ገሊፆም።

ልምዓት ኮሪደር ካብ ሓምለዋይ ኣሰር ቐፂሉ
 ናይታ ከተማ ሓምለዋይ ናይ ምዃን ዓቕሚ ኣዕቢዩ

ኣብ ክልል ትግራይ ኣብ 
ናይ ክረምቲ ወለንታዊ 

ኣገልግሎት ኣስታት 1 ነጥቢ 
5 ሚልዮን ህዝቢ ክሳተፍ 'ዩ

 - ኣይተ ጎበዛይ ኣረፋይነ

መናእሰይ ኣብ 
ሃገራዊ ምኽክር 

ዋና ተዋሳእቲ ክኾኑ 
ይግባእ

ኣብ ክልል ትግራይ ... ገፅ 6

‹‹ስምምዕ ሰላም ፕሪቶሪያ ... ገፅ 6

-ቐዳማይ ሚንስትር ኣብይ ኣሕመድ (ዶ/ር)



መሰረት ገብረዮሃንስ

ኣዲስ ኣበባ፡- ብዝተፈላለዩ ምኽንያታት ዝፍጠሩ 
ፀገማት ናይ መጀመርታ ተጠቃዕቲ ዝኾኑ መናእሰይ ኣብ 
ሃገራዊ ምኽክር ኮምሽን ዋና ተዋሳእቲ ኾይኖም ክሳተፉ 
ኣለዎም ክብሉ ዋና ኣካቢ ኮምሽን ሃገራዊ ምኽክር 
መስፍን ኣርኣያ (ፕ/ር) ገሊፆም፡፡ 

እቲ ኮምሽን ‹‹ሃገራዊ ምኽክር ግደን ተሳትፎን 
መናእሰይ ›› ብዝብል መሪሕ ሓሳብ  መድረኽ  ጎስጓስ 
ዘተ መናእሰይ  ኣይኻይዱ ፡፡ 

ኣብቲ እዋን ዋና ኣካቢ መስፍን ኣርኣያ (ፕ/ር) 
ከምዝገለፅዎ፤ ኣብ ኢትዮጵያ ኣብ ዝሓለፉ ሰለስተን 
ኣርባዕተን ዓመታት ዝተስተውዓሉ ፀገማት ጉድኣት 
ዘብፅሑ ኣብ ልዕሊ መናእሰይ ‘ዩ፤ ብምዃኑ መናእሰይ 
ኣብቲ መድረኽ ንቁሕ ተሳትፎ ብምግባር ፀገማት 
ምፍታሕ ትፅቢት ይግበረሎም፡፡ 

ኣብ ዝፍጠሩ ፀገማት ብቀንዲ ፀገም ዝበፅሖም ደቂ 
ኣንስትዮን ህፃናትን እንተኾኑ ‘ውን፤ ናብ ኹናትን ጎንፅን 
ዝኣትው መናእሰይ ‘ዮም ዝበሉ እቶም ዋና ኣካቢ፤ ናብ 
ጎንፂ ዘእትዎም ምኽንያት እንታይ ‘ዩ ኣብ ዝብሉ ጉዳያት 
መናእሰይ ቀንዲ ተሳተፍቲ ኾይኖም ክሳተፉ ይግባእ፡፡ 

ቀንዲ ተግባር ሃገራዊ ምኽክር ኮምሽን ኢትዮጵያ 
ዝተፈላለዩ ኣካላት ናይ ባዕሎም ሓሳብ ንክዛተዩ 
መድረኽ ምምችቻው ከምዝኾነ ድሕሪ ምልዓል፤ 

ዜና  ወጋሕታ

መናእሰይ ኣብ ሃገራዊ ምኽክር ዋና ተዋሳእቲ ክኾኑ ይግባእ

በሪሁ ኣረጋ

ኣዲስ ኣበባ:- ኩታ ገጠም ሕርሻ እናተስፋሕፍሐ 
ምዃኑን ንትልሚ ሕርሻ ኽረምቲ ከሳኽዕ ዝኽእል ሰፊሕ 
ምንቅስቓስ ከምዝተጀመረን ቀዳማይ ሚኒስትር ኣብይ 
ኣሕመድ (ዶ/ር) ገሊፆም።

እቶም ቀዳማይ ሚኒስትር ኣብ ማሕበራዊ 
ምትእስሳር ገፆም ኣብ ዘመሓላለፉዎ መልእኽቲ ኩታ 
ገጠም ሕርሻ እናተስፋሕፍሐ ምዃኑን ናይዚ ኽረምቲ 
ትልሚ ሕርሻና ከሳኽዕ ዝኽእል ሰፊሕ ምንቅስቓስ 
ከምዝተጀመረን ሓቢሮም።

እቲ ምንቅስቓስ ክጠናኸር ከምዘለዎ ብምትሕስሳብ፤ 
ኣብዚ ዓመት ልዕሊ 24 ሚሊዮን ሄክታር መሬት 
ንምሕራስ ትልሚ ኣለና ክብሉ ‘ውን ገሊፆም።

ነዚ ትልሚ ንምስኻዕ ምስ ማይ ምቅድዳም 
ከምዘድሊን ኩታ ገጠም ብምግባር ዘመናዊ መገዲ 
ምኽታል ከምዝግባእን ጠቒሶም።

እቶም ቀዳማይ ሚኒስትር እዚ ፃዕሪ ብምግቢ 
ዓርስና ንምኽኣል ንንገብሮ ፃዕሪ ዘሳኽዕ ‘ዩ ክብሉ ‘ውን 
ኣመላኺቶም።

‹‹ንትልሚ ሕርሻ ኽረምትና ከሳኽዕ ዝኽእል ሰፊሕ 
ምንቅስቓስ ተጀሚሩ ‘ዩ›› 

መኣርግ ገ/ሄር

ኣዲስ ኣበባ፡- ዞባ ምብራቅ ትግራይ 
ንመርሃ ግብሪ ሓምላዋይ ኣሰር 6 ነጥቢ 2 
ሚልዮን ፈልሲ ብምድላው እኹል ቅድመ 
ምድላው ከምዝተገበረ ቤት ፅሕፈት ዘፈር 
ቁጠባ ዞባ ምብራቕ ትግራይ ኣፍሊጡ። 

መተሓባበሪ ተፈጥሮ ሃፍትን ምግቢ 
ውሕስናን ዝኾኑ ኣይተ ሓዱሽ በላይ 
ከምዝሓበርዎ፣ ምስ ዝነበረ ኵናት ተተሓሒዙ 
ብርክት ዝበሉ ኣግራባት ከም ዝበረሱ 
ብምሕባር፤ ኣብዚ ዓመት ልዕሊ 9 ሚልዮን 
ፈልሲ ንምድላው ተተሊሙ ዛጊድ 6 ነጥቢ 2 
ሚልዮን ተዳልዩ ከምዘሎ ሓቢሮም።

ኣብ ማእኸል ናቑጣታት መዳለዊ ፈልሲ 
ብዝተገበረ መፅናዕቲ መሰረት ንተኸላ ብቑዕ 
ዝኾነ ፈልሲ ድማ 5 ነጥቢ 7 ሚልዮን 
ከምዝኾነ ኣገንዚቦም።

ሕብረተሰብ ኣብ ምሕዋይ ሃፍቲ ተፈጥሮ 
ኣብ ዝሳለጡ ንጥፈታት ግቡእ ቆላሕታ 
ገይሩ ክሳተፍን ዝዓረቑ ጎቦታት ንምሕዋይ 
ከምዝግባእ ብምግላፅ፤ ኣብታ ዞባ ኣብ 
ዘለዋ 11 ገጠር ወረዳታት ኣብ ኩለን ንኳዕቲ 
ጎዳጉዲ ሓዊሱ እኹል ምድላው ፈልሲ 
ከምዝተወገነ ዝገለፁ ኣይተ ሓዱሽ፣ ፈልሲ 
ምትካል ልሙዕነት ሓመድ ንምውሳኽ፣ 
ሚዛን ከባቢ ኣየር ንምሕላው፣ሽፋን ልምዓት 
ደን ንምውሳኽን ፍልፍል ማይ ከርሰ ምድሪ 
ንኽጉልብትን ዕዙዝ ግደ ኣለዎ ኢሎም።

ከም ሓበሬታ ቢሮ ጉዳያት ኮሙኒኬሽን 
ትግራይ፣ ኣብ ዝሳለጥ ወፍሪ ምሕዋይ ተፈጥሮ 
ሃፍትን ተኸላ ፈልስን ሰብ ሞያ ሕርሻ፣ 
በብብርኩ ዘለዎ መሪሕነትን ሕብረተሰብን 
ልዑል ጠመተ ሂቦም ክሰርሑን ተሳትፎኦም 
ከሐይሉን እቶም መተሓባበሪ ፀዊዖም፡፡ 

ዞባ ምብራቅ 
ትግራይ ንመርሃ 
ግብሪ ሓምላዋይ 

ኣሰር ልዕሊ 6 
ሚልዮን ፈልሲ 

ከምዘዳለወ ተገሊፁ

-ቀዳማይ ሚኒስትር ኣብይ ኣሕመድ (ዶ/ር)

ኣብቲ ከይዲ ካብ ታሕቲ ክሳብ ላዕሊ ዘሎ መሓውር 
እናተሳተፈ ብምዃኑ መእሰይ ኣብ ዝፍጠሩ መድረኻት 
ብምስታፍ ኣብ ኸባቢኦም ዝርከብ ኹሉ ከረድኡ 
ኣለዎም ኢሎም፡፡ 

እቶም ፕሮፌሰር ከምዝበልዎ፤ መናእሰይ ተረከብቲ 
ሃገር ብምዃኖም ዕድል እዛ ሃገር ተዛትዮም ክውስኑ 
ይግባእ፡፡ ቅድሚ ኸዚ ኣብ ዝነበሩ ግዝያት ኹሉ 
ማሕበረሰብ ኣብ ጉዳይ ሃገሩ ማዕረ እናተሳተፈ ኣይነበረን 
ዝበሉ እቶም ዋና ኣካቢ፤ ኮምሽን ሃገራዊ ምኽክር ናብ 
ስራሕ ካብ ዝኣተወ ጀሚሩ ኣብ ጉዳይ ሃገር ኣብ ደቂ 
ኣንስትዮ፣ መናእሰይን ጉድኣት ኣካላትን ግደ እንታይ ‘ዩ 

ብዝብል ዘተ ኣካይዱ ‘ዩ ክብሉ ገሊፆም፡፡
ቅድም ክብል ኣብ ዝተገበረ ከይዲ ምኽክር  

መናእሰይ ኣብ ዝሃብዎ ሓሳብ ምምራን ጥራሕ ብሰፊሑ 
እናተሳተፉ ከምዝኾኑ ዘልዓሉ ፕሮፌሰር መስፍን፤ 
ኣብዚ ሐዚ ቅሬታ ብምቕባል መናእሰይ ብስፍሓት 
እናተሰርሐ ‘ዩ ኢሎም፡፡ 

ኢትዮጵያ ናይ ኹላትና ‘ያ እንተይልና እቲ ሃገራዊ 
ምኽክር መናእሰይ ተሳታፊ እንተይገበረ ምጉዓዝ 
ኣይካልን፤ እቲ ዕድል ዝቐረቦም መናእሰይ ‘ውን 
ብንቅሓት ብምስታፍ ሓሳቦም ከረድኡ ከምዝግባእ 
ኣልዒሎም፡፡ ክሳብ ኸዚ ኣብ ሃገር ብዝተፈጠሩ 
ዘይምርድዳእ ህይወት መናእሰይ ካብ ምጥፋእ ዝዘለለ 
ጉድኣት ስነ ኣእምሮ ዝበፅሖም  ብዙሓት ብምዃኖም 
ፀገማት ብዛላቕነት ንምፍታሕ መናእሰይ ወለዶ ኣብ 
ጉዳይ ሃገሩ ብዕምቆት ክዝትይ ይግባእ ኢሎም፡፡ 

መናእሰይ ኣብ ፀገማትና ተዛትዮም ኣብ ቀፃሊ ሃገር 
ተረካቢ ንዝኾነ ወላዶ ዝሓሸ ሃገር ምርካብ ከምዘለዎም 
መልእኽቲ ኣመሓላሊፎም፡፡ 

ዕላማ መድረኽ ዘተ ኣብ ሃገራዊ ምኽክር ንቕድሚት 
ኣብ ዝካየድ ምትእኽኻብ ኣጀንዳ፣ ምፍላይን መረፃን 
መናእሰይ ባዕሎም ወኪሎም ተሳትፎ ንክገብሩ 
ንምኽኣል ‘ዩ፡፡  ኣብቲ መድረኽ ካብ ዝተፈላለዩ 
ክፍልታት ሃገር ዝተውፃፅኡ መናእሰይ ተሳቲፎም 
‘ዮም፡፡ 

ኣዲስ ኣበባ፡- ዕዉት ልምዓት ኮሪደር ኣዲስ ኣበባ 
ናብ ካልኦት ከተማታት ክስፋሕፋሕ ይግባእ ንዕዉት 
ልምዓት ኮሪደር ኣዲስ ኣበባ ልምዲ ክውሰደሉን ናብ 
ካልኦት ከተማታት እታ ሃገር ክስፋሕፋሕ ከምዝግባእ 
ተገሊፁ፡፡ ኣብ ልምዓት እቲ ኮሪደር 50 ሽሕ ዜጋታት 
ዕድል ስራሕ ምፍጣሩ ውን ተገሊፁ፡፡ 

ዝተፈላለዩ ከንቲባታት ከተማታት ኢትዮጵያ 
ኣብ ከተማ ኣዲስ ኣበባ እናተሰርሑ ዝርከቡ ስራሕቲ 
ልምዓት ኮሪደር ቅደሚ ትማሊ ጎብንዮም፡፡ 

ከንቲባ ከተማ ኣዲስ ኣበባ ኣዳነች ኣቤቤ ኣብዚ 
እዋን ከምዝተዛረብኦ፤ ኣብ ከተማ ኣዲስ ኣበባ ዝተረኸበ 
ዓወት ልምዓት ኮሪደር ናብ ካልኦት ከተማታት 
ክስፋሕፋሕ ይግባእ፡፡ ኣብዛ ከተማ ዝተጀመረ ዓላማ 
ልመዓት ኮሪደር አገልግሎት ከተማ ንምስላጥ እዩ ዝበላ 
እተን ከንቲባ፤ ኣብ ዓለም ናይ ከተማነት መለክዒ ዓምዲ 
እታ ከተማ ውቅብቲ፣ ፅሪቲን ፅቡቅ መንበሪ ከባቢ 
ምግባር እዩ ኢለን፡፡

ዕዉት ልምዓት ኮሪደር ኣዲስ ኣበባ ናብ ካልኦት ከተማታት ክስፋሕፋሕ ይግባእ
• ኣብ ልምዓት እቲ ኮሪደር ን50 ሽሕ ዜጋታት ዕድል ስራሕ ተፈጢሩ 

ኣብ ዋዜማ ለውጢ ንህዝቢ ካብ ዝተኣተወ ቃል 
ኣዲስ አበባ ከም ሽማ ፅሪቲ ዕምበባን ክንገብራ ኢና 
ዝብል ምኻኑ ብምጥቃስ በቲ ዝተኣተወ ቃል መሰረት 

ድማ እታ ከተማ መንበሪ ምችውትን ፅርይትን 
ብምግባር አገልግሎት ምስላጥ ዘኽእሉ ተግባራት 
እናተሰርሑ ከምዝርከቡ ገሊፀን፡፡ 

ቅድም ክብል ነታ ከተማ ዝይምጥን ርሰሓት፣ ፀገም 
መሠረተ ልምዓት፣ መወገዲ ፈሳሲታት፣

መኣርግ ገ/ሄር

ኩናት ኣይጀመር እምበር ሓደ ግዜ እንድሕር ተጀሚሩ 
ዘስዕቦ ጉድኣት ከቢድ 'ዩ:: ከም ዝፍለጥ ኣብ ሃገርና ምስ 
ናይ ለውጢ መንግስቲ ተኣሳሲሩ ኣብ መንጎ ህወሓትን 
መንግስቲ ፌዴራልን ብዝተወለዐ ኩናት እንተሪእና 
ዘብፀሖ ጉድኣት ኣዝዩ ከቢድ 'ዩ:: ኩናት ብስምምዕ 
ጠጠው እንትብል ተወሳኺ ጉድኣት 'ዩ ጠጠው ዝብል 
እምበር እቲ ዝበፅሐ በሰላ ወድያውኑ ጠጠው ዝብል 
ኣይኮነን:: ብዙሕ ሰለሎ ዘእትወልካ ወይ ዝገድፈልካ 'ዩ:: 
ከምዚ ከይኸውን ፖለቲካዊ ዘይምርድዳእ እንተጋጥም 
ብፖለቲካዊ ምርድዳእ ኣብ ጠረጴዛ ክፍታሕ ኣለዎ 
እምበር ናብ ቓታ ምስሕሓብ ምኻድ መዘዙ ብዙሕ 'ዩ:: 
ፖለቲካዊ ዘይምርድዳእ ብጎንፂ እንተይኮነስ ብፖለቲካዊ 
ዘተ ጥራሕ 'ዩ ክፍታሕ ዘለዎ:: 

ከምዝፍለጥ እቲ ኣጋጢሙ ዝነበረ ኩናት ዋላ ድሕሪ 
ብዙሕ ክሳራታት ይኹን  ኣብ 23 ጥቅምቲ 2015 ዓ.ም 
ኣብ ደቡብ ኣፍሪካ ፕሪቶሪያ ብዝተገብረ ስምምዕ ሰላም 
ስዒቡ ብዙሕ ሰብ እፎይታ ረኺቡ 'ዩ:: ብቐዳምነት ኩናት 
ጠጠው ክብል ክኢሉ 'ዩ:: እዚ ቐሊል ኣይኮነን:: ነቲ 
ስምምዕ  ስዒቡ መንግስቲ ኣብ ትግራይ ተቋሪፀን ዝነበራ 
ብዙሓት መሰረታዊ ግልጋሎታት ናብ ንቡር ክምለሳ 
ገይሩ 'ዩ:: መንግስቲ ብዙሓት ኣወንታዊ ነገራት ሰሪሑ 'ዩ፤ 
ንኣብነት ስምምዕ ንምፍፃም ብዙሕ ርሕቐት ምስተጎዓዘ 
ስዒቡ እቲ ስምምዕ ሰላም ተፈፂሙ ነዚ ስዒቡ ድማ 
ከም ተሌ፣ ባንኪ፣ ፋብሪካታት፣ መብራህቲ ዝኣመሰሉ 
ኣገልግሎታት ስሩዕ ስረሖም ክጅምሩ ገይሩ 'ዩ:: 

ሕዚ 'ውን መንግስቲ ብዙሓት ስራሕቲ ብምስራሕ 
ሓላፍነቱ እናተዋፀአ 'ዩ ዝርከብ:: ብኽልቲኡ ወገን 
ዝበራታትዑ ተግባራት ተሰሪሖም 'ዮም፤ እናተሰርሑ 
'ውን ‘ዮም:: ኮይኑ ግና እዞም ተግባራት እዚኦም 
ተጣናኺሮም ክቕፅሉ ኩሉ ንሰላምን ሰናይ ስራሕትን 
ጠጠው ክብል ኣለዎ:: መንግስቲ ፌዴራል ብፍላይ ፅባሕ 
እቲ ስምምዕ ሰላም ጀሚሩ ምስ ምቕራብ ሰብኣዊ ሓገዝን 
ካልኦት ጉዳያትን ተተሓሒዙ ዝኸዶም ዘለዉ ክያዶታት 
ዝበራታትዑ ‘ዮም:: ከምቲ ልዕል ክብል ዝተገለፀ ኣብ 
ዝሓፀረ እዋን ከም መብራህቲ፣ ቴሌን ካልኦት መሰራታዊ 
ነገራትን ኣብ ምቕራብ ዝገበሮ ምንቕስቓስ ዝነኣድ ኮይኑ 
ከም ኣብ ምቕራብ እኽልን መድሓኒትን 'ውን ፅቡቕ ክያዶ 
ከይዱ ‘ዩ::

ከምኡ 'ውን ብዛዕባ ምንቅስቓስ ፋይናስን ኢኮኖሚን  
ንምስላጥ መንግስቲ ብዙሕ ደገፍ ገይሩ 'ዩ:: በጀት ካብ 
ምምዳብ ጀሚሩ ከንሪኢ ንኽእል ኢና፤ ጠጠው ኢሎም 
ዝነበሩ ፋብሪካታት ናብ ስራሕ ክኣትዉ ናይ ገንዘብ ሓገዝ 
ገይሩ 'ዩ:: በዚ ምኽንያት ብዙሓት ፋብሪካታት ናብ ስሩዕ 
ምንቕስቓስ ተመሊሰን 'የን:: 

መንግስቲ ናይ ሰለም ረብሓ ዓብይ ምዃኑ ስለ 
ዝኣምን ኣብዚ ጉዳይ እዚ ብዙሕ ወፃኢ ብምውፃእ 
ብዙሓት መሰረተ ልምዓታት ናብ ንቡር ምንቕስቓሰን 
ክምለሳ ገይሩ 'ዩ:: መንግስቲ ሕዚ 'ውን እንተኾነ ሰብኣዊ 
ሓገዝ እናቕረበ 'ዩ ዝርከብ፤ ብዙሕ ተጠቓሚ ሶፍቲኔት 
ከምዘሎ ዝፍለጥ 'ዩ:: ነዚኦም ዋላ እኹል ኣይኹን 
መንግስቲ እናሓገዘ 'ዩ ዝርከብ:: እዚ ብኣወንታዊ መልክዕ 
ዝረአ ‘ዩ፤ እቲ ስምምዕነት ሰላም ክሳብ ሕዚ ካብ ህዝቢ 
ትግራይ ሓሊፉ ንህዝቢ ኢትዮጵያ 'ውን ርኡይ ረብሓ 
ኣምፂኡ ‘ዩ:: 

ብመሰረት እቲ ስምምዕነት ሰላም ክልቲኦም ወገናት 
ንሰላም ዘለዎም ድሌት ፅኑዕ ብምዃኑ ተስፋ ዝህቡ 
ስራሕቲ እናተሰርሑ ይርከቡ:: እዚ ብዝበለፀ ክፀንዕ 
እንተኾይኑ ኩሉ ደላዪ ሰላም ኣብ ጎኒ መንግስቲ ፌዴራል 
ኮይኑ ብቖራፅነት ክሰርሕ ይግባእ:: እቲ ስምምዕ ብዙሓት 
ማሕበራውን ኢኮኖሚያውን ግልጋሎት ወሃብቲ ትካላት 
ስራሕ ንክጅምሩ ዘኽአለ ጥራሕ እንተይኮነስ ብዙሓት 
ተመዛበልቲ ናብ መረበቶም ክምለሱ ዝገበረ 'ዩ:: ብዙሓት 
ተመሊሶም 'ዮም:: ሕዚ 'ውን እናተመልሱ 'ዮም ዝርከቡ:: 
እቲ ስምምዕነት ኣተገባብርኡ ክረአ እንተሎ ኣዝዩ ፅቡቕ 
'ዩ ዘሎ:: ኩሎም ተፈናቐልቲ ናብ ቦተኦም ንኽምለሱ ድማ 
ኩልና ንሳላም ጠጠው ምባል የድልየና:: 

ምስ ስምምዕነት ሰላም  ተተሓሒዙ መንግስቲ ካብ 

 ኩሉ ንሰላም ይስራሕ

ከምዝፍለጥ ሃገርና ብሰንኪ ውሽጣዊ ፖለቲካዊ ዘይምርድዳእ ተደጋገሚ ኩናት 
እናጋጠምዋ ይርከቡ:: ምስ ለውጢ መንግስቲ ተተሓሒዙ ኣብ መንጎ ህወሓትን 
መንግሰትን ዘጋጠመ ኩናት ንኸባቢ ክልተ ዓመት ፀኒሑ ዝተፈላላዩ ጉድኣታት ኣብፂሑ 
'ዩ:: ኮይኑ ግና መንግስቲ ንሰላም ብዝገበሮ ተደጋጋሚ ፃዕሪ ኣብ ፕሪቶርያ ብዝተገበረ 
ስምምዕ ሰላም መዕለቢ ረኺቡ 'ዩ::

እዚ ተረኺቡ ዘሎ ሰላም  ክቕፅልን ክዓሙቕን  ኩሉ ሓላፍነት ተሰሚዕዎ ክሰርሕ 
ኣለዎ:: ስምምዕ ሰላም ፕሪቶሪያ ፈፂሙ ንድሕሪት ከይምለስ መንግስቲ ኣበርቲዑ እናሰርሐ 
ይርከብ፣ ዳግማይ ህልቒት ከይፍጠር ልዑል ትዕግስቲን ጠመተን ሂብካ ምስራሕ የድሊ::  

ውዕል ሰላም ፕሪቶርያ ዘምፀኦ ዕድል ሰላም ብዝግባእ ከንጥቐመሉ ኣለና፤ ብምኽንያት 
ስምምዕ ሰላም ፕሩቶሪያ ቶኽሲ ደው ብምባሉ ዝጠፍእ ሂወት ደው ኢሉ ዩ፤ ዝቆሰሉ 
ሰባት ሕክምና ክረኽቡ፣ ተፈላልዮም ዝነብሩ ቤተሰባት ክራኸቡ፣ ምንቅስቃስ ተፀጊሞም 
ዝነበሩ ሰባት ምንቅስቃስ ክጅምሩ፣ ዝተኣሰሩ ክፍትሑ ወዘተ ዝገበረ ዩ:: ስለዚ እዚ 
ክዕቐብ ዩ ዝግባእ::  

ብተወሳኺ መንግስቲ ነቲ ስምምዕ ስዒቡ መብራህቲ፣ ባንኪ፣ መንገዲ ኣየር፣ 
ቴሌኮሚኒኬሽን ናብ ንቡር ክምለሱ ገይሩ ዩ፤ በጣዕሚ ብዙሓት ኣገልግሎታት ስራሕ 
ክጅምሩ ገይሩ ዩ:: እዚ ኹሉ ዓብዪ ዓወት 'ዩ፤ ብምኻኑ ህዝቢ እፎይታ ክረክብ ክኢሉ ዩ:: 

ከምዝፍለጥ ኣብ ድቡብ ኣፍሪካ ከተማ ፕሪቶሪያ ቐንዲ ካብ ዝነበራረቢ ዛዕባታት 
ኣገልግሎት ይመለስ፣ ስግግር  መንግስቲ ትግራይ ይመስረት ዝብል 'ዩ ነይሩ፤ እዚ ድማ 
ሚኢቲ ፐርሰንት ተመሊሱ 'ዩ:: እዚ ድማ መንግስቲ ንስላም ዘለዎ ድልየት መርአያ ገይረካ 
ክውሰድ ይክኣል 'ዩ::

ካሊእ ካብ መረበቶም ዝተመዛበሉ ሰባትን 'ውን ምምላስ ጀሚሮም ይርከቡ:: 
መንግስቲ ልክዕ ኣብ ኢኮኖሚ ምንቕቓሕ ዝሰርሖ ኣብ ዝተመዛበሉ  ሰባት 'ውን ብጣዕሚ 
ፅቡቅ ምንቅስቃስ እናገበረ ይርከብ:: ብፍላይ ካብ ራያን ፀለምትን ዝተመዛበሉ ሰባት ናይ 
ምምላስ ስራሕ ፅቡቅ ጅማሮታት ኣለው::  

እዚ ስራሕ ምምላስ ተመዛበለቲ ድማ ኣብ ትግራይ ጥራሕ ዝሰራሕ ዘሎ ዝኮነስ ኣብ 
ካልኦት ከባቢታት ሃገረና ንኣብነት ካብ ክልል ኣምሓራ እንተኾነ 'ውን ናብ ክልል ኦሮምያ 
ብኣማኢት ኣሸሓት ከምዝተመለሱ ቀዳማይ ሚኒሰትር ኣብይ ኣሕመድ (ዶ/ር) ብኣባላት 
ባይቶ ወከልቲ ህዝቢ ንዝቐረበሎም ሕቶታት መብርሂን ምላሽን እንትህቡ ገሊፆም እዮም::

ስግግር መንግስቲ ክልል ትግራይን ዋና ዋና ሓለፍቲ ህውሓትን ጉዳዩ ብሰላማዊ 
መንገዲ ንክፍታሕ ልዑል ድልየት ብምህላዎም ፅቡቕ ስራሕቲ እናሰርሑ ዮም ዝርከቡ:: 
እዚ ተጣናኺሩ ክቕፅል ኣለዎ::  ኮይኑ ግና ካብቲ መንግስትን ሓላፍቲ ህወሓትን ወፃኢ 
ነገር ክባለሸይ ዝደልዩ ሰባት የለዉን ማለት ኣይኮኑን:: ነዚኦም ከንቓለሶም ኣለና:: ፈፂሙ 
እቲ ዝተረኽበ ሰላም ንድሕሪት ክምለስ ምፍቓድ ኣየድልን:: 

ሰላም ተዘይሃልዩ ንኹሉ እዩ ዝጎድእ፤  ናይ ትማሊ ጥፍኣት ብዝደግም መንገዲ 
ምኻድ ኣየድልን፤ ፀገም እንተሃልዩ ድማ ኣርሒቕካ ብምሕሳብ ተዛቲኻ ክፍታሕ ኣለዎ:: 
በዚ ኣግባብ ብምኻድ እቲ ዝበፅሐ ጉድእት ንምሕያው ተሓባቢርካ ምስራሕ የድሊ::  
እቲ ዝተፈጥረ ቁስሊ ብሓደ ግዘ ክሓዊ እኳ እንተዘይከኣለ ክሳብ ሕዚ ዘሎ ክያዶ ልዑል 
ስጉምቲ 'ዩ::

 ብዙሕ ጊዜ ፀገማት እንትፍጠሩ ብቅልጡፍ ናብ ጎንፂ ምእታው ኣየድልን:: ጊዜን 
ጉልበትን ኣኪብካ ኣብ ልምዓትን ሰላምን ምውዓል 'ዩ ዘድሊ::  

ብሓፈሻ ሰላም ብነፃ ስለዘይርከብ ብዙሕ ምስራሕ የድሊ፤ ሰላም  ብብዙሕ 
ትዕግስቲን፣ ብብዙሕ ድኻምን እዩ ዝርከብ:: ስለዝኾነ  ንሰላም ክኽፈል ዝግባእ ዋጋ 
ብምኽፋል ሰላም ምፅናዕ የድሊ::  

ዝኣተዎ ስምምዕ ብዝሓለፈ ምትእምማን ንምፍጣርን 
ሰላም ንምጥንኻርን ኣድለይቲ 'ዮም ዝበሎም ስጉምቲ  
ብተኸታታሊ ወሲዱ 'ዩ:: በቲ ኩናት ስዒቡ ተቋሪፆም 
ዝነበሩ መሰረተ ልምዓታትን ወሃብቲ ግልጋሎታት 
ብምፅጋንን መሊስኻ ክጅምሩ ኣብ ምግባርን ጠንኪሩ 
እናሰርሐ ድሕሪ ምምፃእ ሕዚ ድማ ተፈናቐልቲ መሊኦም 
ናብ መረበቶም ኣብ ምምላስ ዝኸዶ ዘሎ ክያዶ ኣዝዮም 
ተስፋ ዝህቡ ነገራት 'ዮም::  

እዞም ኣብ ምምላስ ተማዛበልቲ ዝኸዶም ዘለዉ 
ክያዶታት ኣዝዮም ዝበራታትዑ 'ዮም::  

ብሓፈሻ ምፍራም ስምምዕነት ሰላም ፕሪቶሪያ 
ብርሰትን ዕንወትን ሂወትን ሃፍትን ደቂ ሰባት ደው ዘበለ 
ጥራሕ እንተይኮነስ ክልተ ዓመታት ኣብ ትግራይ ልምዓት 
ኾነ ሰላማዊ ምንቕስቓስ ዝሕሰብ ዘይነበረ ዝቐየረ 'ዩ:: 
እቲ ስምምዕ ኣብ ስቃይ ውሽጢ ንዝነበረ ሕዝቢ ዓብዪ 
እፎይታ ፈጢርሉ 'ዩ:: ካብዚ ሓሊፉ እቲ ስምምዕነት 
ንኢትዮጵያ ይኹን ንኣፍሪካ ብዙሕ ትምህርቲ ዝሃበ 'ዩ። 
ብፍላይ ፖለቲካዊ ፀገም ብፖለቲካዊ ዘተ ናይ ምፍታሕ 
ባህሊ ክዓቢ ዝገብር 'ዩ::  ኻልኦት ዕጡቓት ሓይሊታት 
'ውን ካብዚ ትምህርቲ ብምውሳድ ነዚ ክኽተልዎ 
ይግባእ:: 

ብመሰረት እቲ ስምምዕነት 
ሰላም ክልቲኦም ወገናት 
ንሰላም ዘለዎም ድሌት 

ፅኑዕ ብምዃኑ ተስፋ ዝህቡ 
ስራሕቲ እናተሰርሑ ይርከቡ

እዋናዊ ዛዕባ
‹‹ብዝጀመርናዮ መንገዲ ቀትርን ለይትን ብምስራሕ 

ዝኣተናዮ ቃል ብተግባር ክንምፍፃም ኢና››
-ቀዳማይ ሚኒስትር ኣቢይ ኣሕመድ(ዶ/ር)  

ኣብርሃ ሓጎስ 

ቤት ምኽሪ ፌዴሪኢ መበል ሻድሻይ፣ ሳልሳይ ዓመት 
ዘበን ስራሕ፣ መበል36 ስሩዕ ኣኼብኡ ኣብ ዘሳለጠሉ፤ 
ካብ ኣባላት ባይቶ ወከልቲ ህዝቢ ፌዴሪኢ ዝተልዓሉ 
ሕቶታት ቀዳማይ ሚኒስትር ኣቢይ ኣሕመድ(ዶ/ር)  ኣብ 
ሰላም፣ ኢኮኖሚያ ፣ ፖለቲካ፣ ማህበራዊን ዲፕላማሲያዊን 
ዘተኮሩ ሕቶታት መልስን መብርህን ምሃቦም ዝፍለጥ 'ዩ። 
ምስ እዚ ተተሓሒዙ ኣብ ጉዳይ ኢኮኖሚ፣ ሰላም፣ ኢሉ 
'ውን ኣብ ስምምዕ ፕሪቶርያ ዘድሀበ ዝሃብዎ መልስን 
መብርህን ከምዝስዕብ ቐሪቡ ኣሎ:: ሰናይ ንባብ! 

 ኢኮኖሚ
“ንዝተልዓሉ ሕቶታት ብዝተኽኣለ መጠን ሓበሬታ 

ንምሃብ ብዝኽእል መልክዑ መልሲ ንምሃብ ክፍትን 
'የ። ነዚ ድማ ኣብ ጉዳያት ኢኮኖሚ ንምሃብ ዝጅምሮ 
ይኸውን” ብምባል መልሲ ምሃብ ዝጀመሩ ቀዳማይ 
ሚኒስተር ኣብይ ከምዚ ይብሉ፡- ብቀዳምነት ዝተኸበረ 
ቤት ምኽሪ ከምዝርድኦ ኣብ ዝሓለፈ ዓመትን፣ ከምኡ 
'ውን  ቅድሚኡ ኣብ ዝነብረ ዓመት ብሓፈሻ ዓለምና 
ብሰብ ስራሕን ብሓደጋ ተፈጥሮን ብተኸታታሊ ዘምፅኦ 
ግዳይ ክነዝሕሎ ከይከኣልና፣ ካሊእ ጉድኣት፣ ካሊእ 
ሓደጋ፣ ካሊእ ፀገም እናኸተለ ኣብ ልዑል ቀውሲ ውሽጢ 
ኢና ዘለና:: ተላበድቲ ሕማማት፣ ውግኣት፣ ኣብ ቀረባ ኣብ 
ከባቢታት ቀይሕ ባሕሪ ወይ ድማ ከባቢ ወሽመጥ ባሕሪ 
ኤደንን  ዘጋጠመ ፀገም ሓዊሱ ኢኮኖሚን ምንቅስቃስ 
ንግድን ዓለም ብልዑል ብርኪ ዝሃወኸን እቲ ህውከት 
ክሳብ ሐዚ ምሉእ ንሙሉእ ብዝተማልአ መንገዲ 
ዘይረግአን ኢኮኖሚ ዓለም እናፈተነ ዘለሉ ኩነታት 
ይርኣይ ኣሎ::

እዞም ኣብ ቀረባን ርሑቅን ዘለው ሓደጋታትን 
ጉድኣቶምን ናባና ክመፅኡ ከለው፤ በሙሉእ ዓቅሞም 
ጉዕዞ ኢኮኖሚና ክፍትኑ ዘኽእል ኩነታት ሓደጋ ገጢምና 
ነይሩ 'ዩ። ተላበድቲን ናይ ወፃኢ ውግእን ጥራሕ ዘይኮነስ 
ኣብ ሃገር ውሽጢ ዘጋጠመና ውግእ ዓርስ ብዓርሳና 'ውን 
ምስዚኦም ተደማሚሮም ጉዕዞ ኢኮኖሚ ብጣዕሚ ፈታኒ፣ 
ብጣዕሚ ከቢድ፣ ዝተልምካዮን ዝደላኻዮን ንምስኻዕ 
ብጣዕሚ ፃዕሪ ዝሓትት ዘበን ኮይኑ 'ዩ::

እዚ ፀገም ምስ ዓለምና ብሓባር እንወስዶን እንወርሶን 
እንተኾነ 'ውን ብፍላይ ኣንሕና ናይ ለውጢ መንግስቲ 
ብዝተፈለየ ዘጋጠሙና ፈተናታት ነይሮም 'ዮም:: ሓደ 
ዝወረስናዮ ዕዳ 'ዩ:: ከም ሃገር ልዑል ሕቐ ሃገር ዘጉበጠ 
ዕዳ ውሽጢ ዓድን ወፃዕን ኢና ተረኪብና።  ብዙሕ ቃል 
ዝተኣተወሎም ይኹን እምበር ሓፈት ክብሉ ዘይኽእሉ 
ሰፋሕቲ ሰራሕቲ ብዙሓት ፕሮጀክታት ደው ዘሉሉ 
ኩነታት ኩነታት 'ዩ ነይሩ።

ኣብ ዓለም ካብ ዘጋጠመ ፈተና ብተወሳኺ ኣንሕና 
ዝተረከብናዮ ዕዳ ተወሲኽዎ ክንጎዮ ካብ ዝግባእ ልክዕ 
ንምጉያይ ናይ ባዕሉ ፈተና እንተኾነና 'ውን፤ ካብ ውሽጢ 
'ቶም ፈተናታት ዕድል ፈልቂቅና ብምውፃእን ናብ ረብሓ 
ብምቅያርን ብዝተቀየረ ኣመለኻኽታ፣ ብዝተቀየረ  ስርዓት 
ኣሰራርሓን ባህሊ ስራሕን ምኽታል ብምኽኣልና ብጣዕሚ  
ኣደማሚ ብዝኾነ መንገዲ ዕውት ዓመት ኢና ኣሕሊፍና:: 
እዚ ቦግ ህልም ከይብል ኣብ ዝቕፅል ዓመት በዚ መንገዲ 
ምቅፃል እንተኽኢልና  ብዘይ ዝኾነ ጥርጥር ካብ ፀገማትና 
ተናጊፍና ብልፅግናና ንምርግጋፅ ኣብ ዘኽእለና ጉዕዞ 
ከምዘለና ብኹሎም ኣመልከቲ ዝርኣይ ብጣዕሚ ዘደምም 
ተስፋ ወሃብቲ ውፅኢታት ክረኣዩ 'ዮም::

ኣታዊን ወፃኢን ብዝምለከት፡-  ኣብዚ ዓመት 
መንግስቲ 529 ቢሊየን ብር ኣታዊ ንምእካብ ተሊሙ ኣብ 
ዝሓለፉ ዓሰርተ ሓደ ኣዋርሕ /ናይዚ ወርሒ ከይተጠቀሰ/ 
466  ቢሊየን  ብር ወይ 96 ሚእታዊ ኣታዊ ተኣኪቡ 
'ዩ:: እዚ ምስ ዝሓለፈ ዓመት ክነወዳድሮ ከለና ልዑል 
ምምሕያሽ ዘለዎ 'ዩ ተባሂሉ ክውሰድ ይኽእል 'ዩ። 
ምክንያቱ እቲ ትልሚ ዝተለጠጠ ስለነበረ በዚ ኣንፃር 
ዕውትነቱ ብቀሊሉ ዝርኣይ ኣይከውንን::

ወፃኢ ክንርኢ ከለና ድማ 730 ቢሊየን ብር ንምውፃእ 
ተሊምና 716 ቢሊዮን ብር ወፃኢ ወይ 98 ሚእታዊ 
ኣውፂእና :: ኣብ ወፃኢናን ኣታዊናን ዘሎ ጉድለት በጀት /
በጀት ደፊሲት/ ኣተሓሳሳቢ ብዝኾነ መንገዲ ክርኣይ ዘለዎ 
ጉድለት በጀት ዘምፅኦ ፅዕንቶ /ኮንሲኮዮንስ/ ሰለዘለዎ 'ዩ።

ሬሜታንስ ድማ ልዕሊ 6 ነጥቢ 5 ቢሊዮን ዶላር 
ተረኺቡ። እዚ ድማ ካብ ዝሓለፈ ዓመት ምምሕያሽ 
ኣለዎ። ኣብ ኣፍሪካ ካብ ዘለው ተመሳሳሊ ሃገራት ኣንፃር 
እንትርኣይ ግና ብጣዕሚ ብጣዕሚ ንእሽተይ 'ዩ።

 ወፂኢ ቀጥታ ኢንቨስትመንት ብዝምልከት 'ውን ኣብ 
ዝተፈላለዩ ፍልፍል ምንጭታት ከምዝሰማእኽዎ ሐዚ 
'ውን ኢትዮጵያ ኣብ ምብራቅ ኣፍሪካ ዓብዪ ወፃኢ ቀጥታ 
ኢንቨስትመንት ዝትስሕብ ሃገር 'ያ፤ ኣብዚ ዓመት ልዕሊ 
ሰለስተ ቢሊዮን ዶላር ምስሓብ ተኻኢሉ 'ዩ። ካልኦት 
ዓውድታት ሓዊሱ ብሓፈሻ ልዕሊ 23 ቢሊዮን ዶላር 
ምርካብ ተኻኢሉ 'ዩ።

ብሓፈሻ ካብ ዝነብረ ውግእ፣ ምንኣስ ሓገዝ፣ ምስኣን 
ልቃሕን ኣብ ቀይሕ ባሕሪ ካብ ዝገጠመና ፀገምን ኣንፃር 
እንትርኣይ ሎሚ ዓመት ዕውት ኢልና ገምጊምና። ይኹን 
እምበር ካብዚ ብላዕሊ ክንኸይድ ንደሊ ኢና:: ዝነበረ 
ደጋዊ ፀገም ካብዚ ንላዕሊ ንምጉያይ ዘለና ድልየት 
ብዝተወሰነ መልክዑ ገዲብዎ 'ዩ።

ናብ ዘፈር ኣፍራያይ ኢንዱስትሪ እንትንርኢ፤  ኣብዚ 
ዓመት ሓደ ብጣዕሚ ዝተሳኸዐልና ዓውዲ እንተሃልዩ 
ኢንዱስትሪ 'ዩ:: 10 ነጥቢ1 ሚእታዊ ዕብየት ትፅቢት 
ዝግበሮ ኣብ ሴክተር ኢንዱስትሪ እዩ:: እዚ ዝኾነሉ 
ምኽንያት ድማ ‹‹ኢትዮጵያ ተፍሪ›› ዝብል ምልዕዓል 
ልዕሊ390 ፋብሪካታት ምፍራይ ብምጅማረን 'ዩ። ካብዚ 
ብተወሳኺ ኣብ ትግራይ 217 ከባቢ ዞኾና ፋብሪካታት 
ፍርያት ጀሚረን 'የን:: ሎሚ ዓመት ብኢንዱስትሪ 
ዘምፃእናዮ ዕብየት 10 ነጥቢ 1 ሚእታዊ ብዘቅፅል መንገዲ 
ቁሩብ ዓመታት ምኻድ እንተኽኢልና፤ ብእንሓስቦ ልክዕ 
ቀፃልነት ዘለዎ ቅልጡፍ ኢኮኖሚያዊ ዕብየት ንምምዝጋብ 
ክሕግዝ 'ዩ:: እዚ ድማ ንክኸውን ኣብ ፓርክታት 
ኢንዱስትሪ ዝጀመርናዮ  ጉዕዞ እኹል ስለዘይኾነ ነፃ ናይ 
ንግዲ ቀጠና ጀሚርና ኣለና::

ብሓፈሻ እዚ ኢኮኖሚ እንትርኣይ ሎሚ ዓመት 
7 ነጥቢ 9 ሚእታዊ ዕብየት ትፅቢት ይግበረሉ:: ኣብ 
ግብርና 6 ነጥቢ 2 ሚእታዊ ትፅቢት ይግበር:: ኣብ መዓር፣ 
ዓሳ፣ ምህርቲ ኣዝርእቲ ንቡና ሓዊሱ ኣብ ሻሂ አደማሚ 
ምምሕያሽ ኣለው:: እዚ ዕብየት ግብርና ሙሉእ ንሙሉእ 
ከምዝሳኻዕ ምንም ዘጠራጥር የብሉን::

ሳልሳይ ድማ ኣገልግሎት 'ዩ። መንገዲ ኣየር ኢትዮጵያ፣ 
ቴሌ ኮምዩኒኬሽን፣ ፋይናንሻል ሴክተር ከምዘለው 
ኮይኖም ቱሪዝም እንተወሲድና ኣብዚ ዓመት ውሽጢ 
ሃገር ቱሪዝም ናብ 37 ሚሊየን ከባቢ በፂሑ 'ዩ:: ኣብዚ 
ኣፍቲ ንዓይኒ ዝማርኹ ነገራት እናተሰርሑ እንትኸዱ 
ሰባት ንመዝንጋዕ፣ ንምዝንናይ ምውፃእ ልማድ እናገብረ 
'ዩ:: እዚ ሰላምና ብዝተማልአ ኩነታት እንተተረጋጊፁ 
ኣብ ውሽጢን ኣብ ወፃእን ሃገር  ዓብዪ ዕዳጋ ክኸውን 

ከምዝኽእል ትፅቢት ይግበረሉ::
እዚ ዕብየት ኣብ ዝቅፅል ዓመት ንምቅፃል ወይ 

ንምምሕያሽ ዝተታሕዘ በጀት 971 ቢሊየን ብር 'ዩ:: 
አብዝሓ በጀት ንቅነሳ ድኽነት፣ ንስራሕቲ ልምዓት፣ 
ንመፍትሒ ጉዳያት ማሕበራዊ ንክኾኑ ዝተዳለወ 'ዩ:: ሓቂ 
ንምዝራብ እዚ በጀት እኹል ኣይኮነን ፤ ይኹን እምበር 
ናይ በጀት ዴፊሲት ሐዚ ካብ ዘቕመጥናዮ ብላዕሊ 
ክኸውን ኣይተደለየን:: ንዝሓለፉ ሓሙሽተ ዓመታት 
ከባቢ ምስ ኣይኤምኤፍን ባንኪ ዓለምን ሰፊሕ ዝርርብ፣ 
ዘተ፣ ድርድር ክግበር ከምዝፀንሐ ትፈልጡ ኢኹም::

ሓሙሽተ ዓመታት ሙሉእ ዝወሰደ ኣጀንዳታት 
ሪፎርም ነይሮም 'ዮም:: ሐዚ ሓደ ሓደ ፈተውቲ ሃገራት 
ብዝገብሩልና ሓገዝ ኣብዝሓ ሓሳባታትና ተቀባልነት 
ዝረኸቡ ይመስሉ ኣለዉ። እዚ ጉዳይ ተሳኺዑ እቲ 
ሪፎርም እንተፅዲቅና ተወሳኺ 10 ነጥቢ 5 ቢሊየን ዶላር 
ኢትዮጵያ ኣብ ዝቅፅሉ ዓመታት ክትረክብ እያ:: እዚ 
ገንዘብ ስለዝትረክብ ነዚ ተሓሳቢ ዝገብረ ምምሕያሻት 
በጀት ክግብር ይኽእል:: ንሎሚ ዘበን ዘቅረብናዮ በጀት 
ተወሳኺ ሃፍቲ ረኺብና ክሳብ ነመሓይሾ ዝተኸበረ 
ቤት ምኽሪ እንተፅዲቅልና ብዝጀመርናዮ መንገዲ 
ቀትርን ለይትን ብምስራሕ ዝኣተናዮ ቃል ብተግባር 
ንምፍፃም ኣድላይ ዘበለ ፃዕሪ ከምእንገብር ዳግማይ ቃል 
ክኣትወልኩም ይደሊ::

       ውዕሊ ሰላም ፕሪቶርያ
ፕሪቶሪያ ብዝምልከት ፕሪቶሪያ ኣካል ለውጢ ባህሊ 

'ዩ ዝበሉ ቀዳማይ ሚንስተር ኣብይ ኣሕመድ (ዶ/ር)  ፅባሕ 
ብውግእ ጀሚሩ ብውግእ ዝውድእ ኣየድልን ዝብል ኣካል 
'ዩ ክብሉ ይቅፅሉ፤ በጣዕሚ ፅቡቅ ዕድል 'ዩ:: ብምኽንያት 
ፕሩቶሪያ ቶኽሲ ደው ኢሉ፤ ዝጠፍኡ ሕይወታት ደው 
ኢሉ፣ ዝቆሰሉ ሰባት ሕክምና እናረኸቡ 'ዮም፣ ተፍላልዮም 
ዝነብሩ ቤተሰባት ተራኺቦም፣ ምንቅስቃስ ዝፅገሙ ሰባት 
ምንቅስቃስ ጀሚሮም፣ ዝተኣሰሩ ተፈቲሖም፣ ካብ ስራሕ 
ዝተኣገዱ ስራሕ ሒዞም:: መብራቲ፣ ባንኪ፣ መንገዲ ኣየር 
፣ ቴሌኮሚኒኬሽን በጣዕሚ ብዙሓት ኣገልግሎታት ስራሕ 
ጀሚሮም:: እዚ ኹሉ ዓወት 'ዩ:: ህዝቢ ትግራይ ዝረኸቦ 
እፎይታ ንሃትና 'ውን እፎይታ 'ዩ::

ኣብ ዝሓለፈ ካብ ትግራይ ምስ ዝተወፃፅኡ ሰባት 
እንትንዝትይ ክልተ ዓበይቲ ነገራት ኣልዒሎምና። 
ምምስራት መንግስቲ ፅቡቅ ነገር 'ዩ፤ ኣገልግሎት 
ምጅማሩ ፅቡቅ ነገር 'ዩ:: ዝተጀመረ ልምዓት ይጠናኸር፤ 
ንኣብነት ዩኒቨርስቲ እኳ እንተወሲድና ክንደይ ዝኣክል 
ከምዝተሃነፃን ልክዕ ኣብ ዝጀመሩሉ ሰሙን ከመርቁ 
ርኢኹም ክትኾኑ ትኽእሉ ኢኹም:: ልክዕ ከም ዝኾነ 
ዩኒቨርሲቲ ሕቶ ኣለወን 'ዩ:: ሕቶ በጀት፤ ሕቶ ህንፀት 
ኣለዎም:: ይኹን እምበር ሙልእ ንሙልእ ስራሕ ደው ካብ 
ምባል ግና ምጅማሮም ፅቡቅ ነገር 'ዩ።

ዓበይቲ ጉዳያት ካብ ዝነብሩ ዳግመ እግሪ ምትካልን 
ዝተፈናቀሉ ሰባትን ዝምልከት 'ዩ። ልክዕ ኣብ ኢኮኖሚ 
ከምዘልዐልዎ ኣብ ዝተፈናቀሉ ሰባት 'ውን ብጣዕሚ ፅቡቅ 
ምንቅስቃስ 'ዩ ዘሎ:: ካብ ራያን ፀለምትን ዝተፈናቀሉ 
ሰባት ናይ ምምላስ ስራሕ ፅቡቅ ጅማሮታት ኣለው:: ኣብ 
ራያ ዝነበረ ኣመላልሳ ፀገም ነይርዎ 'ዩ:: ካብ ዘቅመጥናዮ 
ኣንፈት፣ ካብ ዘቅመጥናዮ መንገዲ ውፅእ ዝበለ 'ዩ:: ኣንሕና 
ግና ውፅእ ስለዝበለ ንዋጋእ ኣይበልናን::

ቅድም ከምዝበልክዎ ፀዊዕና ተዛቲናን ተመኻኺርናን 
ክእረም ዘለዎ ንክእረም ገይርና ነገር ግና እቲ ዝተመለሰ 

ህዝቢ ድማ ንስኹም ስለ ዘጥፋእኹም ተመለሱ ተባሂሉ 
ካብ ዝወፅእ ብዘቅመጥናዮ ኣንፈት ዝፀንሐሉ መንገዲ 
ይፈጠር ኢልና ንምስኽኻል ፈቲና ኢና:: ኣብ ፀለምቲ ድማ 
ካብ ራያ ተማሂርና ዝሐሸ ጅማሮታት ኣለው:: እዚ ማለት 
ኩሉ ምችው ማለት 'ዩ ኣይኮነን:: ሓደ ካብዚ ሓደ ካፍቲ 
ዕንቅፋት ይፈጥሩ 'ዮም። ንዛተ፣ ንስማዕማዕ፣ ንዳለው 
ኢና ይኹን እምበር ዝኾኑ ሰባት ተልዒሎም ዕንቅፋት 
ይፈጥሩ:: ኣነ ዘለኒ እምነት ስግግር መንግስቲ ክልል 
ትግራይን ዋና ዋና ሓለፍቲ ህውሓትን ጉዳዩ ብሰላማዊ 
መንገዲ ንክፍታሕ ልዑል ድልየት ኣለዎም። በዚ ኣግባብ 
'ውን እናሰርሑ 'ዮም:: ካብቲ መንግስትን ሓላፍቲ 
ህወሓትን ወፃኢ ግና ነገር ክባለሸይ ዝደልዩ ሰባት ኣለው:: 
ሐዚ 'ውን ህልኽነቶም ዘይቀነሰ፣ ሐዚ 'ውን ዝበዝሐ 
ቁጠዐ ዘለዎም ወልቀ ሰባት ኣለው::

ነዚኦም ዘለኒ ምኽሪ ህልኸኝነትን ዝበዝሐ ቁጣዐን 
መጀመሪያ ነዓኹም 'ዩ ዝጎድእ፤ ንኣሕዋትኹም ይጎድእ 
'ዩ፤ ፅቡቅ ኣይኮነን ሕደግዎ:: ናይ ትማሊ ጥፍኣት 
ብዝደግም መንገዲ ኣይትኺዱ፣ መንግስቲ እቲ ኽልል 
ሓግዙ፤ ኣብ ዝሓለፈ ኢለ 'የ::  ሓግዙ ማለት ብፅቡቅ 
ሓሳባት ሓቢርኩም ኹኑ:: ፀገም እንተሃልዩ ድማ ኣርሕቁ፣ 
ኣርሙ፣ ማለት 'ዩ:: በዚ ኣግባብ እንተኸይድና ትግራይ 
ዘሎ ቁስሊ ብሓደ ግዘ ክሓዊ 'ዩ እንተዘይተብሃለ 'ውን 
ብጣዕሚ ብጣዕሚ ልዑል ስጉምቲ 'ዩ:: እስኪ ሕሰብዎ 
ኣብ ፕሪቶሪያ ዝነብረ ዝርርብ፣ ቐንዲ ዝርርብ ኣገልግሎት 
ይመለስ 'ዩ:: እዚ ሚኢቲ ፐርሰንት ተመሊሱ ኣሎ። 
ኣብ ትግራይ ስግግር  መንግስቲ ይመስረት 'ዩ:: ሚእቲ  
ፐርሰንት ተመሊሱ 'ዩ::

ኣብኡ ውሽጢ ውሽጢ ዘእተናዮ ሓረግ ዝተፈናቀሉ 
ሰባትን ኣከራኻሪ ቦታታት ብሕገመንግስቲ ይምለስ ኢና 
ዝበልና እምበር ሐዚ ብንኸዶ ዘለና መንገዲ ዝርዝር ትልሚ 
ኣብ ፕሪቶሪያ የለን:: ይኹን እምበር ኣብ ዝርዝር ትልምና 
ነቲ ሕገመንግስቲ መሰረት ገይርና ዝተፈናቀሉ ሰባት 
ካብ ዝኾነ ይኹን ቦታ ይኹን ክምለስ ኣለዎ ብዝበልናዮ 
ኣንፈት መሰረት ኣብ ትግራይ ተፈናቂሎም ዝፀንሑ ሰባት 
ብውሕድ ቁፅሩ 'ውን ይኹን ምምላስ ጀሚርና ኢና::

ካብ ኣምሓራ እንተኾነ 'ውን ናብ ኦሮምያ ብኣማኢት 
ኣሸሓት ተመሊሶም 'ዮም:: እዚ ክጠናኸር ኣለዎ:: ዜጋታት 
ተንቀሳቂሶም ምስራሕ ምንባር ዝኽእልሉ ነገር ክሰፍሕ 
ኣለዎ:: ኣብ ኢትዮጵያ ኣዲስ ኣበባ ዉሽጢ ኤርትራዉያን፣ 
ሱዳናዉያንን ሶሞላዉያን ኣብ ዝንቀሳቀሱሉን ብስደተኛ 
ካምፕ ውሽጢ ዝቅመጡላ ሃገር ኢትዮጵያዉያን ካብ ቦታ 
ናብ ቦታ ምንቅስቃስ ክፅገሙ የብሎምን:: እዚ ድኹም 
ጎንና 'ዩ ክነስተኻኽሎ ኣለና:: በዚ ኣግባብ 'ውን እዩ 
እናተኸደ ዘሎ::

ስምምዕ ፕሪቶሪያ ናብ ድሕሪት ከይምለስ፣ ዳግማይ 
ህልቂት ከይንሰምዕ፣ ካልኣይ ሰብ ከይመውት ብዝተኽኣለ 
መጠን ብልዑል ትዕግስቲ ነቲ ነገር ምምራሕ ጠቃሚ 
'ዩ:: በዚ መንገዲ ኢና ንኸይድ ዘለና:: ብዙሕ ጊዜ ፀገማት 
እንትፍጠሩ ብቅልጡፍ ናብ ጎንፂ ንክእተው ዝደፋፍኡ 
ሓይልታት ካብ ፀጋምን ካብ የማንን ኣለው:: ኣንሕና 
ጎንፂ ኣይንደልን:: ብትግራይ፣ብኣማሓራ፣ብኦሮሚያን 
ኣብ ካልኦትን ከባቢ ጎንፂ ኣየድልየናን:: ጊዜና፣ጉልበትናን 
ኣኪብና ኣብ ልምዓት ምውዓል ኢና ንደሊ:: ሰላም ግና 
ብነፃ ኣይንረኽባን:: ብብዙሕ ትዕግስቲን፣ ብብዙሕ 
ድኻምን ኢና ንረኽባ:: ስለዝኾነ ክንኸፍሎ ዝግብአና ዋጋ 
ንምኽፋል ልዑል ፃዕሪ እናተገብረ ይርክርብ::  

ዕዱም ጋሻ 

 ‹‹ዝበፅሐ ዕንወት ቀሊል ኣይኮነን፤ ኹሉ ናብ ንቡር 
ንምምላስ ብሓባር ኾይንካ ምስራሕ ወሳኒ 'ዩ ›› 

ወጋሕታ ፡- ኩነታት ስራሕቲ ዳግመ ህንፀት  
ከተማ ዓድዋ ኣብዚ ሰዓት እዚ ኣብ ምንታይ 
ኩነታት ይርከብ?

ኣይተ ጎበዛይ፡- ከምዝፍልጥ ኣብ ትግራይ ዝበፅሐ 
በሰላ ቀሊል ዝባሃል ኣይኮነን:: ይኹን እንበር ናትና 
ሕብረተሰብ እዚ ፀገም በፂሑ 'ውን ንውድቐት ኣሜን 
ኢሉ ዝቕበል ባህሊ ዘለዎ ማሕበረሰብ ኣይኮነን:: ስለዚ 
ዳግም ክሓዊ ክኽእል ኣለኒ ብምባል እቲ ሃዋህው ሰላም 
ዝፈጠረሉ ኣጋጣሚ ተጠቒሙ ንባዕሉ 'ውን ዝሓውየሉ 
መንገዲ ፈጢሩ 'ዩ ናብ ልምዓት እናኣተወ ዘሎ :: ኸዚ 
ከም እንሪኦ ዘለና እቲ በሰላ ኣብ ውሽጡ ገይሩ ንቀፃሊ 
ብምእማት ኣብ ስርሑን ልምዓትን 'ዩ ዝርከብ:: ብሰነ 
ኣእምሮ ንባዕሉ ኣረጋጊዑ ናብ ልምዓት ክኣትወሉ 
ዘኽእል መንገዲ ፈጢሩ ኣብ ዝተፈላለዩ ምድረኻት 
እናተረኸበ ናብ ውራዩን ልምዓቱን ዝኣትወሉን  ኣንፈት 
ሒዙ ኸዚ ዝሓሸ ብርኪ 'ዩ ዘሎ ክንብሎ ንኽእል ኢና:: 
ኣብ ዝሐሸ ብርኪ ክብል ከለኹ እቶም ፀገማት ከም 
ዘለዉ ኾይኖም  ግና ብሓፈሻ ክንሪኦ ከለና ደሓን 'ዩ 
ዝብል ክንወስዶ ንኽእል ኢና:: 

ወጋሕታ፡- ኣብ መሰረታዊ ግልጋሎት ከም 
ጥዕና፣ ቤት ትምህርቲ፣ መስተ ማይ ዝኣመሰሉ 
ዘሎ ምቅስቃስ እንታይ ይመስል? 

ኣይተ ጎበዛይ፡- ኸዚ ከም ከተማ ኣብ ውሽጡ 
ዝረኸቦ እቶቱ ኣማዕቢሉ ዝረኽቦ ኣታዊ 'ዩ ናብ ልምዓት 
ዝሰጋገር:: ብዓቕሙ ኣብዚ ዓመት እዚ ናብ ከባቢ  500 
ሚልየን ዝኸውን ናይ ውሽጢ እቶቱ መሰረት ተገይሩ  
ብርክት ዝበሉ ስራሕቲ ተሰሪሖም 'ዮም:: ካብቶም 
ዝተሰርሑ ስራሕቲ  ብፍላይ ድማ ግልጋሎት ማይ 
ሰፊሕ ሕቶ ማሕበረሰብ ነይሩ 'ዩ:: ነዚ ድማ ልዕሊ 
20 ሚልየን ዝኾን  ንማይ፣  ልዕሊ 30 ሚልየን ዝኾን 
ድማ ንመብራህቲ በጀት ብምስላዕ እቲ ሕብረተሰበ 
ግልጋሎት ማይን መብራህትን  ክረክብ ኣኽኢልዎ 
'ዩ:: ኣብ ጥዕና ትምህርትን ብተመሳሳሊ ሰፊሕ ናይ 
ዕንወት ፀገም ኣጋጢምዎ ስለዝነበረ  እዚኦም ዳግም 
ክሓውይሉ ዝኽእሉ ምስ ዝተፈላለየ  ኣካላት ገበርቲ 
ሰናይ ብምትሕብባር ውሽጣዊ ዓቕሞም ተጓዲሎም 
ዝነበሩ 'ውን ብምምላእ እቲ ዓንዩ ዝነበረ ክፍልታት 
'ውን ብኣግባቡ ክፅገን ብምግባር ስሩዕ ትምህርቲ 
ክወሃበሉ ዝኽእል መንገዲ ተፈጢሩ  'ዩ ምባል ይካኣል 
'ዩ:: እዚ ክብል ከለኹ   ብፍላይ ኣብ ትካላት ጥዕናን 
ትምህርትን ዝዓነወ ዕንወት ኸቢድ 'ዩ:: 

እዚኦም ትካላት ንዝሓለፈ ዓመታት ዝተሃነፁን 
ምሉእ ዓቕሚ ዝነበሮምን 'ዮም:: ስለዚ ናብ ዝነበርዎም 
ንክምለሱ ብመንግስቲን ገበርቲ ሰናይን ዓብይ ትኹረት 
ዘድልዮም 'ዩ:: ብዘሎ ዓቕሚ ግና  ናይ ጥዕናን 
ትምህርትን ፍታሕ ተገይርሎም ኣብ ግልጋሎት 'ዮም 
ዝርከቡ:: ካብ ዝተፈላለዩ ኸባብታት ተመዛቢሎም ኣብ 
ከተማና ልዕሊ 2ሚኢቲ ሽሕ ተመዛባላይ ይርከብ፤ 

 - ኣይተ ጎበዛይ ኣረፋይነ

እዚኦም ሓዊስ ግልጋሎት ዝህብ ዘሎ ብምዃኑ  ኣብዚ 
ዓመት ዳስ 'ውን እናተሓወሶ ግልጋሎት ዝህበሉ 
ኩነታት ተፈጢሩ ኣሎ:: ድምር ኣቢልና እንትንሪኦ ከለና 
ግና እዚኦም መሰረታዊ  ግልጋሎት ብዘለና ዓቕሚ 
ፈቲሕና ኣለና ኢልና ኢና ንሓስብ:: 

ወጋሕታ፡- ንመንእሰይ ስራሕ ዕድል ኣብ 
ምፍጣር ዝተሰርሑ ስራሕቲ እንተሃልዮም ? 
ብተወሳኺ ንቕድሚት ከም ትልሚ ዝተድሓዙ 
ዕድል ስራሕቲ ፈጠራ ኣለዉ ዶ? 

ኣይተ ጎበዛይ፡- ከተማና ብርክት ዝበለ ስራሕ 
ዝሳአነ መንእሰይ ዘለዎ 'ዩ:: ምስቲ ዝነበረ ኹናትን 
ኮረናን ተኣሳሲሩ ንዝሓለፉ ኣርባዕተ ዓመታት  ብርክት 
ዝበለ መንእሰይ ካብ ስራሕ ተመዛቢሉ 'ዩ:: ልዕሊ 500 
ሚልየን በጀት ካብ ከተማና እቶትን ካብ ዝተፈላለዩ 
ገበርቲ ሰናይ ብምትሕብባር ሰፋሕቲ ፕሮጀክትታ 
ኣብዚ ዓመት  ነይሮምና 'ዮም:: ዝተፈላለየ ናይ 
ተፋሰስ፣ ስራሕቲ ኮብልስቶን ፣ ናይ መንገዲ ስራሕቲ 
ዝኣመሰሉ 53 ፕሮጀክትታት ኣብ ከተማና ነይሮም 
'ዮም:: ኣብዚኦም ዝተዋፈሩ መናእሰያት ብርክት ዝበሉ 
'ዮም:: ናይ ሶፍትኔት ይኹን እቶም ፕሮጀክትታት 
ኣብዚኦም ተዋፊሮም ዝሰርሑ መናእሰያት ልዕሊ 7ሽሕ 
ዕድል ስራሕ ተፈጢርሎም 'ዩ:: እዚኦም ስራሕ  ዕድል 
ዝተፈጠሮሎም መናእሰይ ሙሉእ ብሙሉእ ፀገሞም 
ፈቲሑ  ናብ ቀፃሊ ዘሰጋግሮም ኢልካ ምሕሳብ እኳ 
እንተዘይተኻኣለ  ኣብ ስራሕ ንክውዕሉ ዕድል ዝፈጠረ 
ስለዝኾነ ኣብዚ ዓመት ቀሊል ዘይባሃል  ሓይሊ 
ኣሳቲፍና ኢና ኢልና ኢና ንሓስብ:: ንቀፃሊ ካብዚ ዝሓሸ 
ዕድል ስራሕ ክንፈጥር ክንኽእል ኣለና ዝብል ትልሚ 
'ውን ሒዝና እናተጉዓዝና ንርከብ::

ወጋሕታ፡- ብምኽንያት ኹናት ጠጠው 
ኢሎም ዝነበሩ ትካላት ናብ ስራሕ ተመሊሶም 
ክንብል ንኽእል ዶ?

ኣይተ ጎበዛይ፡- እቶም ዓበይቲ ትካላት ከም 
ኣልመዳ፣ እምነበረድ ዝኣመሰሉ ትካላት ከምኡ ድማ 
ናይ ውልቀ ሼዳት ዝምርሑ ዝነበሩ መናእሰይ ተወዲቦም 
እናሰርሑሉ ዝነበሩ ብርክት ዝበሉ ፋብሪካታት ነይሮም 
'ዮም፤ እዚኦም ዳርጋ ኹሎም ዓንዮም 'ዮም ነይሮም:: 
እዘን ትካላት ኣብ ምሕዋይ ስራሕቲ ፅቡቕ ጅማሮታት 
ኣሎ:: እተን ዓበይቲ ትካላት ምሉእ ብሙሉእ 'ውን 
ዓንየን ስለዝነበራ ናብ ስራሕ ዝኣትዋሉ መገዲ ብዙሕ 
ስራሕ እናተሰርሐ 'ዩ:: ጉድኣተን ሰፊሕ ብምዃኑ 
ብዙሕ ናይ ፋይናንሻል ሓገዝ ስለዝደልዩ 'ዩ ኾይኑ ግና 
ጅማሮታት ኣሎ:: ሱቕ ኣይተብሃለን:: ሱቕ ኢልካ 'ውን 
ዘዋፅእ ስለዘይኾነ ጅማሮታት ስለዘለዉ ተስፋ ዘለዎ 
ነገር 'ዩ ምባል ንኽእል:: 

ወጋሕታ፡- ኣብዚ ሐዚ እዋን ጉዳይ ሰላምን 
ፀጥታን ከተማ ዓድዋ ኣብ ምንታይ ኩነታት 
ይርከብ ?

ኣይተ ጎበዛይ፡- እቲ ኹናት ዝፈጠሮ በሰላ ኣሎ:: 
ብርክት ዝበለ መንእሰይ ኣብ ስራሕ ኣይነበረን:: በዚ 
ኹናት ዝተልዓለ ሒዝዎ ዝነበረ ስራሕ ዕድላት ስኢኑ 
ኣብ ከተማ ሰንፈለል ዝብልሉ ኩነታት 'ዩ ተፈጢሩ:: 
በዚ ምኽንያት ኣብ ፀጥታ ከተማ ሓለሓሊፉ  ፀገማት 
ይፍጠሩ 'ዮም:: እዚኦም ፀገማት ምስቲ ማሕበረሰብ 
ብምዝርራብ ንምምካት በቢ ኸባቢኡ ብምውዳብ፤ 
ህዝባዊ ተሳትፎን ዘተን ብምግባር ፀጥታ ሓይሊ 
'ውን ምስ ሕብረተሰብ ኾይኑ እቶም ዝፍጠሩ ፀገማት 
ንምቅላል ይሰርሕ ኣሎ:: እቶም ውፅእ ዝበሉ ፀገማት 
እንትፍጠሩ ኣብ ትሕቲ ቁፅፅር ኾይኖም ናብ ሕጊ 
ዝቐርቡ፤ ብሕጊ ዝዳነይሉ ናይ ምግባር ፅቡቕ ስራሕ 
እናተሰርሐ 'ዩ:: ኩነታት ፀጥታ ካብ ቁፅፅር ወፃኢ 
ይኽየድ ኣሎ ኢልካ ምዝራብ ኣይካኣልን፤ እንተጋጥም 
'ውን እቶም ዘጥፍኡ ኣካላት ካብ ቁፅፅር ወፃኢ ኣይኮኑን 
ኣብ ቁፅፅር ውዒሎም ናብ ሕጊ ዝቐርብሉ መገዲ ኣሎ 
'ዩ:: ኩነታት ፀጥታ ምስ ሕብረተሰብ ዘተ እናተገበረሉ 
ስለዝኾነ ፅቡቕ ውፅኢት እናተርአየ 'ዩ ክባሃል ይካኣል:: 

ወጋሕታ፡- ምስ ክረምቲ ተደሓሒዙ ስራሕቲ 
ምትኻል ፈልስታትን  እንታይ ዝተሓሰበ ነገር ኣሎ ?

ኣይተ ጎበዛይ፡- ኣብዚ ክረምቲ እቲ ዓብይ ጉዳይ 
ኢልና ካብ ዝሓዝናዮም እቲ ሓደ ምትካል ፈልስታት 
'ዩ:: ኣብ ዓመት ሓደ ግዜ እንረኽባ ዕድል ዝናብ ኣብ 
ወርሒ ሓምለ ጉድጓዳት ብምኹዓት ፈልስታት ምትካል 
'ዩ:: በቢ ቀበሊኡ ዝተጣየሹ ልምዓት ኮሚቴ  ናይዚ 
ልምዓትን ፈልሲ ምትካልን ዝመርሑ  ምሰኦም ዘተ 
ብምግባር ፕሮግራም ኣውፂእና ኣለና:: ልዕሊ 2ሚልየን 

መሰረት ገብረዮሃንስ

ኣብ ዝሓለፉ ኣርባዕተ ዓመታት ኹናትን ኮረናን ኣብ ሃገርና ብፍላይ ድማ ኣብ ትግራይ 
ዓብይ ፅልዋ ከምዝፈጠረ ዝዝከር 'ዩ፡፡  ካብ ከተማታት ትግራይ ታሪኻዊትን ማእኸል ትካላት 
መምረቲ ዝኾነት ከተማ ዓድዋ ካብዚ ዝነበረ ፅዕንቶ ንምውፃእ ምስ ማሕበረሰብ እቲ ኸባቢ 
ብምትሕብባር ናብ ንቡር ኩነታት ንምምላስ እናተሰርሐ ከምዝኾነ ስራሕ መካየዲ ምምሕዳር 
ከተማ ዓድዋ ኣይተ ጎበዛይ ኣረፋይነ ይገልፁ፡፡  ኣይተ ጎበዛይ እዚ ትልሚ ተግባራዊ ንክኸውን 
ዉሑስ ዝኾነ ሰላምን ድሕንነትን ኣብ ምስፋን፣ ግዝኣታዊ ሓድነት ኣብ ምርግጋፅን ተመዛበልቲ ናብ 
መረበቶም ናይ ምምላስ ስራሕቲ ቅድምያ ተዋሂቡ ክስረሐሎም ዝግባእ ዓበይቲ ጉዳያት 'ዮም 
ይብሉ፡፡ እዚኦም እንድሕር ተፈፂሞም ድሕሪኡ ክመፅእ ዝኽእል ስራሕቲ ልምዓት  እናቐለለ 
'ዩ ዝኸይድ፤ ኹሉ ናብ ንቡር ንምምላስ ብሓባር ኾይንካ ምስራሕ ወሳኒ 'ዩ፡፡ ዝሓለፈ ዝበፅሐ 
ዕንወት ቀሊል ኣይኮነን፤ እዚ ፀገም ዝበፅሖ ማሕበረሰብ  ንምሕዋይ ኹሉ ክረባረብ ይግባእ 
ኢሎም፡፡ ምስ ኣይተ ጎበዛይ ኣረፋይነ ዝገበርናዮ ቃለ ምሕተት ሙሉእ ትሕዝትኡ ከምዝስዕብ 
ኣቕሪብናልኩም ኣለና፡፡ ሰናይ ንባብ! 

እዘን ዝዓነዋ ትካላት 
ምሕዋይ ማለት ንትግራይ 

ወይም ንዓድዋ ጥራሕ 
እንተይኾነስ ከም ኢትዮጵያ 

'ውን ስለዝረብሓን፣ ኣብ 
ኢትዮጵያ 'ውን እተን ዝዓበያ 
ግብሪ ኸፈልቲ ስለዝነበራን፣ 
ከም ሃገር ዘምፀኦኦ ልውጢ 

'ውን ቀሊል ኣይነበረን

 ‹‹ዝበፅሐ ዕንወት ቀሊል ኣይኮነን፤ ኹሉ ናብ ንቡር. . .
ዝኸውን ፈልስታት ብመንግስቲ ብቤት ማዛጋጃ 
ዝትከሉ 'ዮም:: ምስቲ ሕብረተሰብ ብምዝርራብ ኣብ 
ዝተፈላለዩ ትካላት 'ውን ዝትከሉ 'ዮም:: በውልቆም 
ክተኽሉ ዝደልዩ ትካላት 'ውን ኣለዉ፣ ቦታ ሓቲቶም 
ኸሊልና ዝሃብናዮም ትካላት 'ውን ኣለዉ 'ዮም:: እዚ 
ተደማሚሩ ብብርኪ ከተማ ልዕሊ ሓደ ሚኢቲ ሽሕ 
ፈልስታት ኣብዚ ክረምቲ ከምዝትከል ትልሚ ኣለና:: 
ምኽንያቱ ቅድሚ ኸዚ ተተኺሎም ዝነበሩ ተኽልታት 
ኹሎም በሪሶም ስለዝኾኑ ከም ሓድሽ ክስራሕ 
እንተኾይኑ ከምዚ ገይርና ተዋዲድና ክንሰርሕ ኣለና 
ዝብል  ከም ሕብረተሰብ ዓብይ ምቅስቃስ ተገይሩ 
ኣሎ:: ሓምለ ዓሰርተ ኳዕትን ተኽልን ክጠቓለል 'ዩ 
ዝብል ትልሚ ኣለና:: ምስ ተወከልቲ ልምዓት 'ውን 

ዘተ ኣካይድና ኢና:: ኣብዚ ክረምቲ እቲ ዝዓበየ ስራሕና 
ተኽሊ ምትኻል 'ዩ:: 

ወጋሕታ ፡- ካብ ፌደራል መንግስቲ ኾነ 
ግዝያዊ ምምሕዳር ኣብ ከተማ ዓድዋን ኸባቢኣን 
ትኹረት ገይሩ ክስረሐሎም ይግባእ ዝብልዎም 
ዓበይቲ ጉዳያት እንታይ 'ዮም?

ኣይተ ጎበዛይ፡- ከም ፌደራልን ግዝያዊ 
ምምሕዳርን ከምኡ 'ውን ከም ምምሕዳር ከተማ ዓድዋ 
ብሓባር ክሰርሑሉ ይግባእ  ዝብሎ ነገር ኣብዚ ምሉእ 
ብሙሉእ ዝዓነወ ትካላት፣ ምሉእ ብሙሉእ ዝዓነወ 
ናይ ትግራይ ምንቅስቃስ ልምዓት ሰፋሕቲ 'ዮም ቆፂርካ 
ዝውድኡ ኣይኮነን:: ጥቕልል ኣቢልና ክንሪኦ ከለና ግና 
እዞም ዝዓነዉ መሰረተ ልምዓት ንምሕዋይ ሓቢርካ 

ምስራሕ የድሊ 'ዩ:: ፌደራል መንግስቲ ከም ትግራይ 
ብፍላይ ድማ ከም ዓድዋ ይዛረብ ስለዘለኹ ኣብ ዓድዋ 
ዝርከቡ ትካላት ብርክት ንዝበሉ ሕብረተሰብ ንመላእ 
ኢትዮጵያ 'ውን ዝረብሓ ዝነበራን ዝሓሻ ዝባሃላ 
ትካላት ዓንየን 'የን:: እዘን ዝዓነዋ ትካላት ምሕዋይ 
ማለት ንትግራይ ወይም ንዓድዋ ጥራሕ እንተይኾነስ 
ከም ኢትዮጵያ 'ውን ስለዝረብሓን፣ ኣብ ኢትዮጵያ 
'ውን እተን ዝዓበያ ግብሪ ኸፈልቲ ስለዝነበራን፣ 
ከም ሃገር ዘምፀኦኦ ልውጢ 'ውን ቀሊል ኣይነበረን:: 
ስለዚ እዚ ተመሊስኻ ንምምላስ ፌደራል መንግስትን 
ክልል መንግስትን ተዋዲድኻ ምስራሕ የድሊ:: ካብዚ 
ብተወሳኺ ድማ ዉሑስ ዝኾነ ሰላምን ድሕንነትን 
ኣብ ምርግጋፅ ፣ ግዝኣታዊ ሓድነት ኣብ ምርግጋፅን 

ተመዛበልቲ ናብ መረበቶም ናይ ምምላስ ስራሕቲ 
ቅድምያ ተዋሂቡ ክስረሐሎም ዝግባእ ዓበይቲ ጉዳያት 
'ዮም:: እዚኦም እንድሕር ተፈፂሞም ድሕሪኡ ክመፅእ 
ዝኽእል ስራሕቲ ልምዓት  እናቐለለ 'ዩ ዝኸይድ:: ኹሉ 
ናብ ንቡር ንምምላስ ብሓባር ኾይንካ ምስራሕ ወሳኒ 
'ዩ:: ዝሓለፈ ዝበፅሐ ዕንወት ቀሊል ኣይኮነን:: እዚ ፀገም 
ዝበፅሖ ማሕበረሰብ ሓቢርካ ንምሕዋይ ኹሉ ክረባረብ 
ይግባእ:: ኣብ ከምዚ ዝበለ ፀገም ዝበፅሖ ማሕበረሰብ  
ዝግበር ምድግጋፍ ወሳኒ 'ዩ:: መሊስና ክንጥጥዕ ዝገብር 
ኩነታት ንክፍጠር ምትሕብባር ግድን 'ዩ::  

ወጋሕታ፡- ንዝነበረና ፃንሒት የመስግን::
ኣይተ ጎበዛይ ፡- ኣነ 'ውን የመስግን:: 

ምምስራት መንግስትን ምጅማር ኣገልግሎትን ፅቡቅ ነገር 
'ዩ ዝበሉ እቶም ቐዳማይ ሚኒስትር፤ዝተጀመረ ልምዓት 
ይጠናኸር ዝብሉ ሓሳባት ቕድሚ ሕዚ ምስ ተወከልቲ 
ትግራይ እንትዝትዩ ከምዝተለዓለሎም ብምጥቓስ፤ 
ዩኒቨርስቲ እኳ እንተወሲድና ክንደይ ዝኣክል ከምዝተሃነፃን 
ልክዕ ኣብ ዝጀመራሉ ሰሙን ዘመረቃ እንትኾና ልክዕ ከም 
ዝኾነ ዩኒቨርሲታት ሕቶ በጀት፤ ሕቶ ህንፀት ኣለወን 'ዩ፤ 
ይኹን እምበር ሙልእ ንሙልእ ስራሕ ደው ካብ ምባል 
ግና ምጅማረን ፅቡቅ ነገር 'ዩ ክብሉ ኣብሪሆም።

ዓበይቲ ጉዳያት ካብ ዝነብሩ ዳግመ እግሪ ምትካልን 
ዝተፈናቀሉ ሰባትን ዝምልከት 'ዩ ዝበሉ እቶም ቀዳማይ 
ሚኒስትር፤ ልክዕ ኣብ ኢኮኖሚ ከም ዝተሰርሐ ኣብ 
ዝተፈናቀሉ ሰባት 'ውን ብጣዕሚ ፅቡቅ ምንቅስቃስ 'ዩ 
ዘሎ፤ ካብ ራያን ፀለምትን ዝተፈናቀሉ ሰባት ናይ ምምላስ 
ስራሕ ፅቡቅ ጅማሮታት ኣለው ኢሎም፡፡ 

ምምላስ ተፈናቅለቲ ኣብ ፀለምቲ ካብ ራያ ተማሂርና 
ዝሓሸ ጅማሮታት ኣለው፡፡ እዚ ማለት ግና ኩሉ ምችው 'ዩ 
ማለት ኣይኮነን፡፡ ሓደ ካብዚ ሓደ ካፍቲ ዕንቅፋት ዘፈጥሩ 
ኣለዉ 'ዮም። 

ስግግር መንግስቲ ክልል ትግራይን ዋና ዋና ሓለፍቲ 
ህውሓትን ጉዳዩ ብሰላማዊ መንገዲ ንክፍታሕ ልዑል 

ድልየት ከምዘለዎም ብምግላፅ፤ በዚ ኣግባብ 'ውን 
እናሰርሑ ኮይኖም፤ ኮይኑ ግና ካብቲ መንግስትን ሓላፍቲ 
ህወሓትን ወፃኢ ነገር ክባለሸይ ዝደልዩ ሰባት ከምዘለዉ 
ገሊፆም፡፡

ሰላም ተዘይሃልዩ መጀመሪያ ነቶም ሰላም ዝዘርጉ 
ከምዝጎድእ ብምግላፅ፤ ካብኡ ብምቕፃል 'ውን ንኹሉ 
ወገን ስለ ዝጎድእ ናይ ትማሊ ጥፍኣት ብዝደግም መንገዲ 
ምኻድ ኣየድልን፤ ፀገም እንተሃልዩ ድማ ኣርሕቁ፣ ኣርሙ፣ 
ክብሉ መኺሮም፡፡

በዚ ኣግባብ እንተኸይድና ኣብ ትግራይ ዘሎ ቁስሊ 
ብሓደ ግዘ ክሓዊ እኳ እንተዘይከኣለ ክሳብ ሕዚ ዘሎ ክያዶ 
ልዑል ስጉምቲ 'ዩ ኢሎም፡፡

 ኣብ ፕሪቶሪያ ቐንዲ ዝርርብ ኣገልግሎት ይመለስ፣ 
ስግግር  መንግስቲ ትግራይ ይመስረት ዝብል 'ዩ ነይሩዝበሉ 
እቶም ቐዳማይ ሚኒስትር፤ እዚ ድማ ሚኢቲ ፐርሰንት 
ተመሊሱ ኣሎ ኢሎም፡፡

ከም ገለፃ ቐዳማይ ሚኒስትር ኣብዪ፤ ዝተፈናቀሉ 
ሰባትን ኣከራኻሪ ቦታታት ብሕገመንግስቲ ይምለስ ኢልና 
እምበር ሐዚ ብንኸዶ ዘለና መንገዲ ዝርዝር ትልሚ ኣብ 
ፕሪቶሪያ የለን፡፡ ይኹን እምበር ኣብ ዝርዝር ትልምና ነቲ 
ሕገመንግስቲ መሰረት ገይርና ዝተፈናቀሉ ሰባት ካብ ዝኾነ 

‹‹ስምምዕ ሰላም ፕሪቶሪያ ንድሕሪት...
ይኹን ቦታ ክምለስ ኣለዎ ብዝበልናዮ ኣንፈት መሰረት ኣብ 
ትግራይ ተፈናቂሎም ዝፀንሑ ሰባት ብውሕድ ቁፅሩ 'ውን 
ይኹን ምምላስ ጀሚርና ኢና፡፡

ካብ ኣምሓራ እንተኾነ 'ውን ናብ ኦሮምያ ብኣማኢት 
ኣሸሓት ከምዝተመለሱ ብምጥቓስ፤ እዚ ክጠናኸር 
ኣለዎ፤ ዜጋታት ተንቀሳቂሶም ምስራሕ ምንባር ዝኽእልሉ 
ነገር ክሰፍሕ ኣለዎ፤ ኣብ ኢትዮጵያ ኣዲስ ኣበባ ዉሽጢ 
ኤርትራዉያን፣ ሱዳናዉያንን ሶሞላዉያንን ኣብ 
ዝንቀሳቀሱሉን ሃገር ኢትዮጵያዉያን ካብ ቦታ ናብ ቦታ 
ምንቅስቃስ ክፅገሙ የብሎምን፤ እዚ ድኹም ጎንና 'ዩ 
ክነስተኻኽሎ ኣለና ብምባል እናሰራሕና ኢና ንርከብ 
ክብሉ ገሊፆም፡፡ 

ብዙሕ ጊዜ ፀገማት እንትፍጠሩ ብቅልጡፍ ናብ ጎንፂ 
ንክእተው ዝደፋፍኡ ሓይልታት ካብ ፀጋምን ካብ የማንን 
ኣለው 'ዮም ዝበሉ እቶም ቀዳማይ ሚኒስትር፤ ኣንሕና 
ግና ኣብ ኩሉ ከባቢ ጎንፂ ኣይንደልን፡፡ ጊዜና፣ጉልበትናን 
ኣኪብና ኣብ ልምዓት ምውዓል ኢና ንደሊ፡፡

ሰላም ብነፃ ኣይንረኽባን፤ ብብዙሕ ትዕግስቲን፣ 
ብብዙሕ ድኻምን ኢና ንረኽባ፤ ስለዝኾነ ክንኸፍሎ 
ዝግብአና ዋጋ ንምኽፋል ልዑል ፃዕሪ እናገበርና ንርከብ 
ክብሉ ሓቢሮም፡፡ 

ኣብ ዞም ተግባራት እዚኦም እንተናኣሰ 1 ነጥቢ 5 
ሚልዮን ተሳታፊ ክህሉ እናተሰርሐ ከምዝኾነ ዝገለፁ 
እቶም ሓላፊ፤ መናእሰይ ጥራሕ እንተይኮነስ ማሕበረሰብ 
ብምልኡ ዝሳተፈሉ ስራሕ ንምስራሕ 'ዩ ተሓሳቢ ተገይሩ 
ይስራሕ ከምዘሎ ገሊፆም፡፡ 

እዚ ንመናእሰይ ጥራሕ ዝዋሃብ ኣይኮነን፤ ምኽንያቱ 
እዚ ናይ ዓዲ ጉዳይ 'ዩ፤ ተማሃሮ ጥራሕ እንተይኮኑስ 
መምሃራን 'ውን ብስፋሓት ክሳተፉ ከምዘለዎም ኣብ 
ግምት ብምእታው 'ዩ ዝስራሕ ዘሎ ክብሉ ገሊፆም፡፡ 

ኣብ ክልል ትግራይ... 

ብፍላይ ኣብታ ከተማ ሕፅረት ፓርኪንግ ምህላዉን 
ሰባት መኪንኦም ፓርክ ዝገብሩ ኣብቲ ዋና መንገዲ ምዃኑ 
ዝገለፁ እቶም ቀዳማይ ሚኒስትር፤ በቲ ልምዓት ኮሪደር 
ብርክት ኣብ ዝበሉ ቦታታት ፓርኪንግ ከምዝተሰርሐ 
ገሊፆም። እዚ 'ውን ናይ ትራፊክ ምጭንናቕ ብምንካይን 
እግረኛታት ብናፅነት ንኽንቀሳቐሱ ኣብ ምግባር መዳይ 
ግደኡ ዝዓዘዘ 'ዩ ኢሎም።

እቲ ልምዓት ኮሪደር ካብ ሓምለዋይ ዓሻራ ቐፂሉ 
ናይታ ከተማ ሓምለዋይ ናይ ምዃን ዓቕሚ ዘዕበየ እዩ ዝበሉ 
እንትኸውን ካብ ቀበና ክሳብ ኣዋሬ ከባቢ ኣብ ዘለዉ ገደላት 
ውሽጢ እናተሰርሑ ዝርከቡ ሓምለዋይ ቦታታት ነቲ ከተማ 
ብዝለዓለ ደረጃ ፍልፍል ኦክስጅን ክኾኑ ዝኽእሉ ምዃኖም 
ገሊፆም።

እቶም ቀዳማይ ሚኒስትር፤ እቲ ስራሕቲ ልምዓት 
ኮሪደር መልክዕ እናሓዘ ምምፅኡ ገሊፆም ነዚ ክቕፅል 
ምግባር እንተተኻኢሉ ብዝበለፀ ነታ ከተማ ምምዕራግ 
ከምዝከኣል ተዛሪቦም።

እቶም ቀዳማይ ሚኒስትር ኩሉ ክፋል ሕብረተሰብ ነቲ 

ኣብዚ ኩሉ ማሕበረሰብ ከከም ክእለቱ ዝሳተፈሉ 
ናይ ወለንታዊ ኣገልግሎት ብርክት ዝበለ ማሕበረሰብ 
ተጠቓሚ ንምግባር ተሓሳቢ ተገይሩ ይስራሕ ከምዘሎ 
ዝገለፁ እቶም ሓላፊ፤ ብፍላይ ዝደኸሙ ወለዲ፣ ኣካለ 
ጉድኣት፣ ፍሉይ ትምህርቲ ዘድልዮም ተማሃሮ ዝመሳሰሉ 
ዘካታት ኮይኑ፤ ብቐንዱ ትኹረት ዝተገበረሎም ግና ኣብ 
ከም ኣብ ናይ ምድንፋዕ እቶት ሕርሻን ሕውየት ሃፍቲ 
ተፈጥሮን 'ዩ ኢሎም፡፡ 

እዚ ኣብ ከተማታት ወይ ገጠር ክኸውን ከምዝኽእል 

ብምጥቋም፤ ኣብ ከተማታት ክኸውን እንተሎ፣ ናይ 
ከተማታትት ፅባቐን ፅርየትን፣ ናይ ዓቅመ ደካማታት 
ገዛውቲ ምሕዳስ፣ ኣብ ትምህርቲ ድጋፍ ምሃብ፣ ማለት 
ተማሃሮ ናብ ቤት ትምህርቲ እናፀዋዕኻን ትምህርቲ 
ኣቋሪፁ ዝናበረ ክመሃር ምግባርን፣ ናይ ጥዕና ኣገልግሎት 
ምሃብ ትኹረት ከምዝግበረሎም ወሲኾም ሓቢሮም፡፡ 

እዚ መደብ ከም ዓብዪ ሃገራዊ ስራሕ ገይርካ 
ብምውሳድ ረብሓ ናይ ሰናይ ተበግሶ ብምርዳእ ኣብዚ 
ክሕገዝ ዝኽእል ኩሉ ተሳታፊ ክኸውን ፀዊዖም፡፡ 

ስራሕ ክቕፅል ብምግባርን ብምክንኻንን እታ ከተማ ፅሩይቲ 
ኾይና ንክትቕፅል ዘብዒ ንክኸውን ሓቲቶም።

ከንቲባ ከተማ ኣዲስ ኣበባ ኣዳነች ኣቤቤ ብወገነን 
ካብ ኣራት ኪሎ፣ ቀበና ክሳብ ኬንያ ኤምባሲ ዘሎ መንገዲ 
ብስራሕቲ ልምዓት ኮሪደር ንግልጋሎት ኽፍቲ ዝተገበረ 
ሳልሳይ መንገዲ ምዃኑ ገሊፀን።

በቲ ልምዓት ኮሪደር መንገድታት እግረኛታት፣ ሞተር 
ኣልቦ (ብስክሌት)፣ መውረድን መፅዐንን ቦታታት ታክሲን 
ኣውቶቢስን፣ ኣብ ወሰን መንገዲ መቐመጢ ወንበራት፣ 
መናፈሲ ህዝብን ነታ ከተማ ዝምጥኑ መብራህትታትን 
መናፈሲታትን ኣብ ውሽጢ ሓፂር እዋን ከምዝተሃነፁ 
ገሊፀን።

እተን ከንቲባ  ልምዓት ኮሪደር ኣብ ዝተሰርሐሎም 
ከባቢታት ዝተሳለጠ ከባቢ ትራንስፖርትን ምችው መንበሪን 
ካብ ምፍጣር ብተወሳኺ ንብዙሓት ዕድል ስራሕ ምፋጣር 
ከምኡ 'ውን 24/7 ብምስራሕ ሓዱሽ ባህሊ ስራሕ ምፍላጥ 
ዝተኽኣለ እንትኸውን ንኣዲስ ኣበባ ዓለም ለኻዊ ተወዳዳሪት 
ዝኾነት ከተማ ናይ ምግባር ስራሕ ክቕፅል 'ዩ ኢለን።

ልምዓት ኮሪደር ካብ...

ዜጋታት ኣብዘይ ምችው ንምንባር ዘተገደዱሉ፣ ናይ 
እግረኛን መንገዲ መኪናን ደው መበሊ መኪናን ቦታታት 
ፀገም ይርኣዩ ከምዝነበሩ ብምግላፅ፤ እቲ ልምዓት መቅራፍ 
ፀገም ብዘኽእለ መልእዑ አገልግሎት ብምሰላጥ ንህዝቢ 
ምችው፣ ዘኽእል ምኻኑ ተዛሪበን፡፡

ካብ ዕዉት ልምዓት ኮሪደር አዲስ አበባ ናብ ካልኦት 
ከተማታት ክስፋሕፋሕ ይግባእ ዝበላ እተን ከንቲባ፤ ኩለን 
ከተማታት ተተሓሒዝንን ተመሃሂረንን ዘለውን ሃፍቲ ሪአን 
ናብ ልምዓት ብምእታው ዝተረፉ ከባቢታት ኢትዮጵያን 
ምልማዕን መወቅያርን ይከኣል 'ዩ፡፡

እቲ ከተማ ምምሐዳር ኣብ ልምዓት ሰብ ተኮሩ 
ዘይምችው ዝነበረ ኩነታት ልምዓት ብምቅያር፤ ንልምዓት 
ዝተልዓሉ 5 ሽሕ ነበርቲ ኣብ ውሽጢ ሓሙሽተ ወርሒ 
መተካእታ መንበሪታት ኮንደሚኒየማት ብምህናፅ 
ከምዝተዛዘመ ገሊፀን፡፡ 

ብለምዓት ኮሪደር ምኸንያት ተለጣፊ ሹቅ፣ ሼድ፣ 
ሹቃት ዝነበርዎም 4 ሽሕን 700 ሰባት ብምልዓል መስርሒ 
ቦታ ከምዝተዓደሎም ብምገላፅ፣ ልመዓት እቲ ኮሪደር 
ሎሚ ወፃኢ እነሃለዎ ውን ፅባሕ ግና ቱሪዝም ሒዝዎ 
ዝመፅእ  ኣታዊ ልዑል ብምኻኑ ንስራሕ እ,ዕድል ፈጠራ፣ 
ንእንቅስቃሰ ኢኖሚያዊ ዝህለዎ ግደ ልዑል ምኻኑ 
ሓቢረን፡፡

ሚኒስትር ከተማን መሠረተ ልምዓትን ወይዘሮ ጫልቱ 
ሳኒ ብወገነን ከምዝገለፅኦ፤ ዕዉት ልመዓት ኮሪደር ከተማ 
ኣዲስ ኣበባ ልምዲ ክውሰዶ ዝግባእን ንከተማታት ኣብነት 
ክኸውን ዝኽእል 'ዩ፡፡

መሰረተ ልምዓታት ከተማ ኣብ ብዙሓት ከተማታት 
ናይ ፅባሕ ወለዶ ተሓሳቢ ተገይሩ እናተሰርሑ መኻኖም 
ብምምልካት፤ ቀደም ክብሉ ኣብ ስራሕቲ መሰረተ ልመዓት 
ጉድለታት ምቅነጃው ይርኣዩ ዝነብሩ ኮይኖም ሐዚ ግና 
ተናቢቡ ናይ ምስራሕ ባህሊ እናዓበየ መመፅኡ ገሊፀን፡፡ 

ብናይ ለውጢ መንግስቲ ምኽንያት ከተማታት ናይ 
ምዕባለ መርአያ ንምግባር ብዝተሰርሐ ልክዕ ውፅኢቱ 
ድማ ኣብ መሬት እናተርኣየ ምኻኑ ብምግላፅ፤ ከተማታት 
ንኢኮኖሚያዊ ዕብየት ልዑል ግደ ከምዘለወን ተዛሪበን፡፡

ዕዉት ልምዓት ...

መኣርግ ገ/ሄር

ኣዲስ ኣበባ፡- ግብሪ ብእዋኑ ብምኽፋል ስሉጥ ልምዓት 
ምርግጋፅ ከም ዝከኣል ኣማኻሪ ጉዳያት ዞባ ማእኸል ትግራይ 
ኣይተ ፅገ ተስፋይ ገሊፆም፡፡ 

እዚ ዝተገለፀ ስነ-ስርዓት ምኽፋል ግብሪ ደረጃ ‹‹ሐ›› 
ነጋዶን መካረይቲ ገዛን 1 ሓምለ 2016 ዓ.ም ኣብ ዞባ ማእኸል 
ኣብ ዝተጀመረሉ እዋን 'ዩ።

ብዘጋጠመ ኩናት ስዒቡ ዝበፅሐ ጉድኣት ንምሕዋይ 
ዝተተመነልና ግብሪ ብኣግባቡ እንትንኸፍል 'ዩ ስሉጥ 
ልምዓት ምርግጋፅ ዝከኣል ድሕሪ ምባል፣ ነጋዳይ ከተማታትን 
ወረዳታትን ዞባ ማእኸል ግብሪ ብግዚኡ ክኸፍል ከምዘለዎ 
እቶም ኣማኻሪ ጉዳያት መልእኽቶም ኣሕሊፎም። 

ከም ሓበሬታ ቢሮ ጉዳያት ኮሙዩኒኬሽን ክልል 
ትግራይ፤ ኣብቲ ስነ-ስርዓት ምጅማር ግብሪ ዝተረኸቡ 
ኣካላት መንግስቲ ሕቶታት ልምዓት ህዝቢ ብእዋኑ ንምምላስ 
ግብሪ ብእዋኑ ምእካብ ወሳኒ ምዃኑ ድሕሪ ምግላፅ፣ ኣብ 
በጀት ዓመት 2016 ዓ.ም ካብ ደረጃ ‹‹ሐ›› ነጋዶን መካረይቲ 

ግብሪ ብእዋኑ ብምኽፋል ስሉጥ ልምዓት 
ምርግጋፅ ከም ዝከኣል ተገሊፁ

ገዛን ዝእከብ ግብሪ ፅፉፍ መረዳእታ ብምድላው ግብሪ 
ውሳነ ኣብ በቢቀበሊኡ ክልጠፍ ከምዝተገበረን ምስ ነጋዳይ 
ሕብረተሰብ መድረኽ እናተፈጠረ ምፅንሑ ድሕሪ ምግላፅ፤ 
1 ሓምለ 2016 ዓ/ም ስነ ስርዓት ምኽፋል ግብሪ ከም 
ዝተጀመረ ገሊፆም ።

ብተመሳሳሊ ማሕበረሰብ ንግዲ ከተማታት ዞባ ማእኸል 
ዕላማ ምኽፋል ግብሪ ብዝግባእ ብምርዳእ ኣብዚ ሐዚ ከም 
ክልል ዳግመ ሕውየት ጉዕዞ ስሉጥ ልምዓትን እነረጋግፀሉ 
ስውኣትና እንድብሰሉ መድረኽ ብምዃኑ ብቕንዕናን 
ተኣማንነትን ዝተወሰነሎም ግብሪ ብእዋኑ ከምዝኸፍሉ 
ሓቢሮም። 

ከም ሓበሬታ ቢሮ ጉዳያት ኮሙኒኬሽን ክልል ትግራይ፣ 
ስነ- ስርዓት ምኽፋል ግብሪ ኣብ ወረዳታት ከተማ ዓብይ 
ዓዲ፣ ከተማ ኣክሱም፣ ቆላ ተንቤን፣ ጣንቋ ምላሽ፣ ከተማ 
እንትጮ፣ እንዳባፃሕማ፣ ላዕላይ ማይ ጨው፣ ታሕታይ ማይ 
ጨው፣ ራማ ዓዲ ኣርባዕተ፣ ከተማ ዓድዋ፣ ወረዳ ዓድዋ፣ 
ኣሕፈሮም፣ ኣበርገለ የጭላ፣ ዓዴት፣ ኣሕስኣን ወረዳ ነበለትን 
ከም ዝጀመሩ ተገሊፁ።

ዜና ወጋሕታ

ኣብርሃ ሓጎስ

ኣዲስ ኣበባ፡- ኣብ ዞባ ሰሜን ምዕራብ ትግራይ ልዕሊ 
ብር 3 ቢልዮን፣ ኣብ ደቡብ ምብራቕ ትግራይ ልዕሊ 182 
ሚልዮን ብር ንምእካብ ትልሚ ተታሒዙ እናተሰርሐ 
ከምዝርከብ ተገሊፁ፡፡ 

ኣማኻሪ ልምዓት ከተማታት ዞባ ሰሜን ምዕራብ 
ትግራይ ኣይተ ምላው ይሳቅ ስርዓት ምሕደራ ንግድን 
እቶትን ብምትግባር ልዕሊ ብር 3 ቢልየን ክእከብ 
ምኽፋል ግብሪ ከምዝተጀመረ ኣመላኺቶም። 

ከም መብርሂ እቶም ኣማኻሪ ኣብ ዝሓለፈ በጀት 
ዓመት 2016 ዓ.ም ካብ መንግስታውን ቤት መዛጋጃን 
ብድምር ብር 1 ቢልዮንን 481ሚልዮንን 76 ሽሕን 964 
ክእከብ ትልሚ ተታሒዙ ብር 1 ቢልዮንን 700 ሚልዮንን 
120 ሽሕን 944 ከምዝተኣከበ ኣነፂሮም።

ኣብ በጀት ዓመት 2017 ዓ.ም ድማ ልዕሊ ብር 3 
ቢልዮን ንምእካብ ትልሚ ተታሒዙ ብብርኪ ዞባ ስርዓት 
ምኽፋል ግበሪ ዕላዊ ከምዝኾነ ገሊፆም።

ከም ሓበሬታ ጉዳያት ኮሙዩኒኬሽን ክልል ትግራይ፤ 
ግብሪ ከፈልቲ ኣብ ዝሃብዎ ሪኢቶ ድማ ምኽፋል ግብሪ 
ግቡኦም ምዃኑ ብምእማን ዝተወሰነሎም ፍትሓዊ ግብሪ 
ብእዋኖም ከምዝኸፍሉ ተዛሪቦም፡፡ 

ኣብ ዞባ ሰሜን ምዕራብን ደቡብ ምብራቕን 
ትግራይ ልዕሊ3 ቢልዮን ብር ንምእካብ ትልሚ 

ተታሒዙ ይስራሕ ከምዘሎ ተገሊፁ

ብተማሳሳሊ ኣብ ዞባ ደቡብ ምብራቕ ግብሪ 
ንሕውየትን ዳግመ ህንፀትን ትግራይ ብዝብል መራሒ 
ሓሳብ ብዕሊ ዝተጀመረ ኾይኑ፣ ካብ ኩለን ወረዳታት 
ዞባ ደቡብ ምብራቕ ልዕሊ 182 ሚልዮን ብር ንምእካብ 
ተዓሊሙ ይስራሕ ከም ዘሎ ኣብ ዞባ ደቡብ ምብራቕ 

ኣማኻሪ ልምዓት ከተማ ዝኾኑ ኣይተ ኣለማዮ ኣርኣያ 
ሓቢሮም።

እቲ ዝእከብ ግብሪ ካብ ደረጃ ‹‹ሐ›› ማሕበረሰብ 
ንግድን መካረይቲ ገዛን ዝእከብ ምዃኑ ወሲኾም 
ሓቢሮም፡፡

በሪሁ ኣረጋ

ኣዲስ ኣበባ:-  ዓበይቲ ፕሮጀክትታት ጀሚርካ 
ምዝዛም ባህሊ ዝገበረቶ ኣዲስ ኣበባ ኣብዝሓለፈ 
ሰሙን ‘ውን ካሊእ ተወሳኺ ካብ ኣራት ኪሎ ክሳብ 
ኢንባሲ ኬንያ ዝተሰርሐ ሓዱሽ ኮሪደር ተመሪቑ 
ንኣገልግሎት ክፍቲ ክኸውን ክኢሉ ‘ዩ፡፡ 

ምምሕዳር ከተማ ኣዲስ ኣበባ ከንቲባ ኣዳነች 
ኣቤቤ ኣብ ማሕበራዊ ምትእስሳር ገፀን ኣብ 
ዘመሓላለፍኦ መልእኽቲ እንትገልፃ፤ ካብ ኣራት ኪሎ፣ 
ቀበና ክሳብ ኬንያ ኤምባሲ ዘሎ መንገዲ ብስራሕቲ 
ልምዓት ኮሪደርና ኣልሚዕናን ኣማዕሪግናን ንነበርትና 
ኣብ ግልጋሎት ንኽውዕል ኽፍቲ ዝገበርና እንትኸውን 
እዚ ‘ውን ሳልሳይ ዝዛዘምናዮ ስራሕና ‘ዩ።

ንኣዲስ ኣበባ ከም ሽማ ሰሓቢት ዕምበባን 
ንምንባር ምችውቲ ዝኾነትን ከተማ ብምግባር 
ዓለም ለኸ ማእኸል ስሕበትን መባፅሒ ቱሪስትን 
ንምግባር ዝኣተውናዮ ቓል ናብ ተግባር ኣሽሪፍና 
ምቹዋት መንገድታት እግረኛ፣ ሞተር ኣልቦ 
(ብስክሌት)፣ ምቹዋት መውረድን መፅዐንን ታክሲን 
ባስን ቦታታት፣ ፓርኪንግታት መኪና፣ ሓምለዋይ 
ቦታታት፣ ኣ ናይ ወሰን መንገዲ መዕረፊ መንገድታት፣ 
መናፍሲታት ህዝቢ፣ ስታንዳርድ እታ ከተማ ዝምጥኑ 
መብራህትታትን ፋውንቴናትን ኣብ ሓፂር ግዜ ሃኒፅና 
ንከተማ ኣዲስ ኣበባ 24 ሰዓት ዝዓመረትን ካብ ጉሓፍ 
ኣዝያ እናፀረየት ትርከብን ከተማ ገይርናያ።

ስራሕቲ ልምዓት ኮሪደር ዝሰራሕናሎም ከባቢታት 
ዝተሳለጠ ትራንስፖርትን ምቹው መንበሪ ከባቢን ካብ 
ምፍጣር ብተወሳኺ ንብዙሓት ዕድል ስራሕ ዝፈጠሩን 
24/7 ብምስራሕ ሓዱሽ ባህሊ ስራሕ ብምፍላጥን 
ንህዝብና ብዝኣተውናዮ ቓል መሰረት ንኣዲስ ኣበባ 
ብዓለም ለኸ ደረጃ ተወዳዳሪት ዝኾነት ዘመናዊት 
ከተማ ናይ ምግባር ስራሕና ኣጠናኺርና ክንቕፅል 
ኢና።

እዚ ልምዓት ኮሪደር ጋህዲ ንክኸውን ነቶም 
ፕሮጀክትታት ብምክትታል ዝደገፍኩም፣ ብትግሃት 
ዘተሓባበርኩም፣ ልዕሊ ኹሉ ህልኽካ ኣብ ዘወድኡ 
ኩነታት ውሽጢ ብትዕግስቲ ኣብ ጎንና ደው ብምባል 
ዝደገፍኩምና ብፍላይ ድማ መሬትኩም ንልምዓት 
ዝለቐቕኩም፣ ካብ መንበሪ ከባቢኹም ዘዘዋወርናኩም 
ነበርቲ ከተማና ብቕኑዕ ምትሕብባርኩምን ካብ 
ዓርስኹም ንላዕሊ ንዘላቒ ልምዓት ወለዶ ብምሕሳብ 
ኢድ ንኢድ ተተሓሒዝና ንኽነሳኽዖ ዓቕሚ 
ንዝኾንኩምና ኣዝየ ከመስግነኩም ይደሊ። 

“ዓበይቲ 
ፕሮጀክትታት 

ጀሚርካ ምዝዛም 
ባህላ ዝገበረቶ 

ከተማ ኣዲስ ኣበባ”

ብጋዜጣ ሪፖርተር
 

        ኣዲስ ኣበባ፡- ኣብ ኢንዳስትሪ ፓርክ መቐለ ብ564 
ሚልዮን ብር ኢንቨስትመንት ካፒታል ዝተፈላለዩ 
ዓይነታት ኣውቶቡሳት ንምግጥጣም ህንፀት ንምጅማር 
እምነሰረት ኣብ ዝሓለፈ ሰሙን ተነቢሩ፡፡ 

ኣይተ በርሀ ኣሰፋ ማኒጂንግ ዳይሬክተር ገሊላ 
ማኑፋክቸሪንግ እቲ ፕሮጀክት ዝኾኑ፣ ኣብዚ ብርኪ 
ክበፅሕ ብዙሕ ውፃእ ውረድ ሓሊፉ ከምዝኾነ 
ተዛሪቦም።

ከም ሓበሬታ ቢሮ ጉዳይ ኮሚኒኬሽን ትግራይ፤ 
ብዓል ሃፍቲ ኣይተ በርሀ ኣሰፋ ወሲኾም፣ ስራሕ ዝፅበ 
መንእሰይ ተስፋ ክንፈጥርሉ ይግባእ ብምባል፤ ኣብ 
ትግራይ ኢንቨስትመንት ዝረኣ ዘሎ ናይ ኣሰራርሓ 
ስርዓት ክፍተት ክመሓየሽ ፀዊዖም።

ካብኔ ሴክሬተርያት መሰረተ ልምዓት ወ/ሮ ያለም 
ፀጋይ በወገነን ዓብይ ተስፋ ዝህብ 'ዩ ዝበላ እንትኾን፣ 
በቲ ኩናት ኣዝዩ ካብ ዝተሃሰየ ሴክተር ሓደ ትራንስፓርት 
ብምዃኑ ዝበረታታዕ 'ዩ ክብላ ገሊፀን።

ከምዙይ ዝበሉ ፕሮጀክትታት ንመናእስይ ተስፋ 
ዝህብ ንትግራይ ድማ ዓብይ ትርጉም ዘለዎ ፕሮጅክት 

ዝተፈላለዩ ዓይነታት ኣውቶቡሳት ንምግጥጣም ህንፀት 
ንምጅማር እምነኩርናዕ ተነቢሩ 

'ዩ ኢለን።
መንግስቲ ነዚ ፕሮጀክት ክዕወት ድማ ድጋፍ 

ከምዝግበር ወ/ሮ ያለም ፀጋይ ገሊፀን።
ተወካሊ ፉቶን ሞትርስ ኣብ ኣፍሪካ ሚስተር ዋንግ 

ብሓባር ንምሰራሕ ሕጉሳት ኢና ክብሉ ገሊፆም።
እቲ ኣውቶብስ መገጣጠሚ ማኑፋክቸሪንግ ንልዕሊ 

1600 ወገናት ስራሕ ዕድል ከምዝፈጥር ድማ ተገሊፁ።

ገሊላ ማኑፋክቸሪንግ ሓላፍነቱ ዝተወሰነ ውልቀ 
ማሕበር ኣብ ትግራይ ፈላማይ ኣውቶብስ መገጣጠሚ 
ከምዝኾነ ውን ተገሊፁ፡፡ 

ኣብቲ ስነ ስርዓት ምጅማር ህንፀት ካብኔ 
ሴክሬተርያት መሰረተ ልምዓት ወ/ሮ ያለም ፀጋይ፣ሓላፊ 
ቢሮ ኢንድስትሪ ትግራይ ዶ/ር ገ/ሂወት ኣገባ ሓዊሱ 
ዝተፈላለዩ ዕዱማት ኣጋይሽ ተረኺቦም 'ዮም።

ብጋዜጣ ሪፖርተር 

ኣዲስ ኣበባ፡- ቤት ፅሕፈት ዘፈር ቁጠባ ዞባ ደቡብ 
ትግራይ ግብሪ ንዳግመ ህንፀት ትግራይ ብዝብል መራሒ 
ሓሳብ ልዕሊ ክልተ ቢልዮን ብር እቶት ንምእካብ ይሰርሕ 
ከምዘሎ ኣብ ኣንፈት ኣፈፃፅማ ክረምታዊ መደባት 2016 
/17 ዓ.ም ኣመልኪቱ ኣብ ከተማ መኾኒ ምስ ኣመራርሓ ዞባ፣ 
ከተማታትን ወረዳታት ኣብ ዘሳለጦ መድሪኽ ኦረንቴሽን 
ገሊፁ።

መተሓባበሪ ዘፈር ቁጠባን ከተማታትን ዞባ ደቡብ 
ትግራይ ኣይተ ኣስመላሽ ረዳ ከም ዝበልዎ ብብርኪ ዞባ 
ልዕሊ ክልተ ቢልዮን ብር እቶት ንምእካብ ምርድዳእ 
ከም ዝተገበረን ናይ ህዝብን መንግስትን ፀገማት ፋይናንስ 
ንምፍታሕ ሰፊሕን ድቃስ ዘስእንን መደብ ከም ዝኾነ 

ኣብ ዞባ ደቡብ ትግራይ ልዕሊ ክልተ ቢልዮን ብር እቶት 
ንምእካብ ይስራሕ ምህላዉ ተሓቢሩ

ሓቢሮም።
ከም ዞባ ካብ ዝሓለፈ ዓመት ትልሚ ብዝተፈለየ 

መልክዑ ካብ ዓዲ ውሽጢ እቶት ልዕሊ 500 ሚልዮን ብር 
፤ ካብ እቶት ቤት ማዛጋጃታት ልዕሊ 1 ነጥቢ 5 ቢልዮን 
ብር፣ ካብ ዓበይቲ ከተማታት ልዕሊ 500 ሚልዮን፤ ቀፂለን 
ምምሕዳር ከም ፀብፃብ ጉዳያት ኮሙዩኒኬሽን ዞባ ደቡብ 
ትግራይ።

ከም ሓበሬታ ቢሮ ጉዳያት ኮሙኒኬሽን ትግራይ፣ 
ከተማታት ከከም ብርክን ካብ 200 ክሳብ 450 ሚልዮን 
ብርን ልዕሊኡን፤ ካብ ዕሸል ከተማታት እውን ከከም 
ደረጀአን ካብ 10 ክሳብ 100 ሚልዮን ብርን ልዕሊኡን 
ንምእካብ ከም ኣመራርሓ ተረዳዲእና ኣለና ኢሎም ። 

እዙይ መድረኽ እዙይ እቲ ንኩሎም መደባትና ክሽከም 
ዝኽእል መደብ ክረምቲ ንምዕዋት ንመኻኸረሉ መድረኽ 

ምዃኑ ዝገለፁ እቶም መተሓባበሪ፣ ምእካብ እቶትን ስራሕቲ 
ሓምለዋይ ልምዓትን ብዘይ ብቑዕ መሪሕነትን ዝተወደበ 
ምንቅስቓስ ሓፋሽ ክዕወት ኣይኽእልን። ብምዃኑ እዞም 
መደባት ክዕወቱ እንተኾይኖም ከም መሪሕነትን ህዝብን 
ብምርድዳእ ክንመርሖ ኣለና ኢሎም ።

ነዚ ገጢሙና ዘሎ ፀገም ፋይናንስ ቀንዲ መፍትሒ 
ውሽጣዊ ዓቕምታትና ኣጠናኺርና ዘለዉ ሃፍትታትና በቲ 
ክኾኖ ዝግባእ ኣኪብና ፀገማት ፋይናንስ ክንፈትሕ ኣለና 
ክብሉ ገሊፆም ።

ከንቲባ ከተማ ማይጨው ኣይተ የማነ ንጉስ ብግደኦም 
ክረምታዊ መደባት ሎሚ ዓመት ንቐፃሊ ኣብ ህልውናና 
ዘምብሮ ፅኑዕ ሰረት ወሳኒ ስለዝኾነ፣ኣብቲ ዝተወሃበና 
ኣንፈት ማእኸል ገይርና ውሽጣዊ ዓቕሚታትና ኣጠናኺርና 
እንተሰሪሕና ትልምና ክነዕውት ንኽእል ኢና ክብሉ ገሊፆም:: 



መሰረት ገብረዮሃንስ

ከንቲባ ምምሕዳር ከተማ ኣዲስ ኣበባ ኣዳነች ኣቤቤ 
ናይ ጉጅለ ብሄራዊ እግሪ ኩዕሶ ኢትዮጵያ ላዕለዋይ 
ሓላዊት ኾይነን ተሸይመን:: ፌዴሬሽን እግሪ ኩዕሶ 
ኢትዮጵያ እተን ከንቲባ ንስፖርት ዘበርከተኦ ግደ 
ኣፍልጦን ሽልማት ምርሃግብሪን ኣካይዱ ::

ኣብቲ ኣፍልጦን ሽልማትን መርሃግብሪ እተን 
ከንቲባ ኢትዮጵያ ብኣህጉር ኾነ ብዓለም ለኸ ኩዕሶ እግሪ 
ውድድራት ዝውክል ጉጅለ ብሄራዊ ኢትዮጵያ ላዕለዋይ 
ሓላዊት ንክኾና ከምዝተሰየማ እቲ ፌደሬሽን ኣፍሊጡ:: 
እቲ ብሄራዊ ጉጅለ ኣብ ዝገብሮም ዝኾነ ምቅስቃስ ካብ 
ፌደሬሽን ብዝሓለፈ ክትትል ዝግበረሉ ላዕለዋይ ሓላዊ 
ረኺቡ ‘ዩ:: እቲ ፌደሬሽን እዚ ዕላዊ ዝገበሮ ኣብ ዘዳለዎ 
መርሃ ግብሪ እንትኾን እዚ ስዒቡ ፌዴሬሽን ኩዕሶ እግሪ 
ኢትዮጵያ  ፕሬዝዳንት ኢሳያስ ጅራ፣ እቲ ጉጅለ ዝተለሞ 
ሰፊሕ ምቅስቃስ ንክሕግዞ እተን ከንቲባ ላዕለዋይ ሓላዊ 
ገይሩ ከምዝመረፀ ኣፍሊጡ:: 

እቶም ፕሬዝደንት ኣብ ዝገበርዎ መደረ ‹‹ ሃገርና 
መስራቲት ካፍ ‘ያ፤ በዚ ብርኪ ዘላ ሃገር ብናይ ሰብ ሜዳ 
እናለመና ምፅዋት ኣብ ነስሓ ዘእቱ ‘ዩ:: ቀዳማይ ሚኒስትር 
ኣብ 2029 ፅዋዕ ኣፍሪካ ንምድላው ዘለና ድልየት 
ኣብ ቀረባ ዕላዊ ገይሮም ‘ዮም:: ካብዚ ጎኒ ንጎኒ ኽሳድ 
ዘድፍእ ብሄራዊ ጉጅለ ክህሉ ኣይኽእልን ብዝብል ሰፊሕ 
ምቅስቃስ ንምግባር ኽብርቲ ከንቲባና ናይ ላዕላዋይ 
ሓለዊ ገይርና መሪፅና ኢሎም:: ፌዴሬሽን እግሪ ኩዕሶ 
ኢትዮጵያ ወኪለ ዘረክብ እዚ ናይ ላዕለዋይ ሓላዊ ሓደራ 
ህዝቢ ምሃብ ‘ዩ:: ብሄራዊ ጉጅለና ብላዕሊ ዝከታተል 

ስፖርት

ብቤት ሕትመት ብርሃንን ሰላምን ተሓቲሙ

ከንቲባ ኣዳነች ኣቤቤ ላዕለዋይ ሓላዊት ብሄራዊ ጉጅለ ኾይነን ተሸይመን 

መኣዲ ጥበብጥበባትናን ባህልታትናን መዋፅኦን መፍትሒን ፍልፍል 
ፀገማትና ሕውየትናን ‘ዩ!

ኣካል መንግስቲ ብምርካብኹም እንኳዕ ድስ በለኩም ›› 
ኢሎም:: 

ፌደሬሽን እግሪ ኩዕሶ ኢትዮጵያ እቲ ስፖርት 
ንምዕባይ ከምኡ ‘ውን እቲ ብሄራዊ ጉጅለ ብምብርትታዕ 
ኣንፃር ንዝነበሮም ዓብይ ግደ  ነተን ከንቲባ ኣፍልጦ 
ሂቦም ‘ዮም:: እቲ መርሃ ግብሪ ድርብ ኣፍልጦ ከምዝኾነ 
ዝገለፁ እቶም ፕሬዝዳንት ቅድሚ 2010 ዓ.ም ኣብ ከተማ 
ዝነበሩ መዘውተሪ ስፖርት ቦታታት ቁፅሪ 495 እንትኾን 
ካብዚኦም ውሽጢ ሜዳ እግሪ ኩዕሶ 166 ከምዝነበሩ 
ኣብሪሆም:: ድሕሪ እዚ ዝተሰርሑ ስራሕቲ ግና ኣብታ 

ከተማ ዝርከቡ ሜዳታት ቁፅሪ 1ሽሕ199 በፂሖም ‘ዮም:: 
ካብዚኦም ውሽጢ እቶም 351 ሜዳታት እግሪ ኩዕሶ 
‘ዮም:: ነዚ ስራሕ ኣፍልጦ ምሃብ የድሊ ብምባል ናይቲ 
ፌደሬሽን ስራሕ ፈፃሚ ኮሜቴ ኣባላት ብምውሳን መርሃ 
ግብሪ ኣፍልጦ ክሰናዳእ ክኢሉ ‘ዩ:: ኩዕሶ ሜዳ ምስራሕ 
ማለት ኣብ ዜጋ ምስራሕ ብምዃኑ፤ ኣብ ከተማ ዘሎ 
ልምዓት ኮሪደር ጎኒ ንጎኒ ስፖርት ዝስፋሕፈሐሉ እቲ ግዜ 
ርሑቕ ከምዘይኾን ተስፈኦም ገሊፆም ‘ዮም:: 

ካብዚ ጎኒ ንኒ ብዝተፈላለየ ግዝያት እቲ ብሄራዊ ጉጅለ 
ኣብ ውድደር ተኻፊሉ እንትምለስ እተን ከንቲባ ዝገብረኦ 

ምብርትታዕ ናይቲ ኣፍልጦ ኣካል ከምዝኾነ እቶም 
ፕሬዝዳንት ገሊፆመ ‘ዮም:: ጉጅለ ብሄራዊ ደቂ ኣንስትዮ 
ኢትዮጵያ ኣብ ሴካፋ ሳልሳይ ብርኪ ሒዙ እንትምለስ 
ብናይ ባዕለን ተለዓዓልነት ሽልማት ኣበርኪተን እየን:: እቲ 
ብሄራዊ ጉጅለ ንፅዋዕ ካሜሮን እንትሓላፍ ብተመሳሳሊ 
እተን ከንቲባ ሽልማት መርሃግብሪ ከምዘዳለዋ ኣዘኪሮም 
‘ዮም:: በዚ ድማ ከንቲባ ኣዳነች ናይ ጉጅለ ብሄራዊ 
ኢትዮጵያ ላዕለዋይ ሓላዊት ኾይነን ከምዝተሰየማ 
ምኽንያት ብምግባር መዘከርታን ናይ ኢትዮጵያ ብሄራዊ 
ጉጅለ ማልያ ከምዝተበርከተለን ካብ ፌደሬሽን ኩዕሶ 
እግሪ ኢትዮጵያ ዝተረኸበ ሓበሬታ የረድእ:: 

እዚ ስዒቡ እተን ከንቲባ ኣብ ዝገበረኦ መደረ ‹‹እቲ 
ፌደሬሽን እዚ ዉሑድ ምንቅስቃስ ትርጉም ኣለዎ ኢሉ  
ኣፍልጦ እንትህብ፤ ካብ ኹሉ ንላዕሊ እዚ ሽልማት 
ንዝተረኸበ ውፅኢት ጥራሕ እንተይኾነስ ሓላፍነት 
ምውሳድ ‘ዩ :: ፅምኢ ኩዕሶ እግሪ ዘለዎ ማሕበረሰብ 
ካብዚ ንላዕሊ ንክንሰርሕ ዘበረታትዕ ‘ዩ:: ኣብ ቀፃሊ 
ጉጅለ ተፃወቲ ስኬታማ ምግባር እንኽእል፤ ክብሪ 
ምምላስ እንኽእል ሓድሽ ወለዶ ድማ ብእግሪ ኩዕሶ 
ካብ ኣፍሪካ ቀዳማይ ንክንኾን ምስራሕ ኣለና:: ኣደይ 
ኣበባን ኣቃቂ ቃሊቲን ስታድየም ብፍጥነት ብምስራሕ 
ብምዝዛም ክንፅዕር ኢና ›› ብምባል እቲ ሹመት ብደስታ 
ተቐቢለን እየን:: 

ኣብቲ መርሃ ግብሪ ኣባላት ፌዴሬሽን እግሪ ኩዕሶ 
ኢትዮጵያ፤ ካብኔ ምምሕዳር ከተማ ኣዲስ ኣበባ፤ ነባርን 
ናይ ኸዚ ተፃወቲ  ኩዕሶ እግሪ ኢትዮጵያን ኣሰልጠንትን 
ከምኡ ‘ውን ፃውዒት ዝተገበረሎም ኣጋይሽ ተረኺቦም 
‘ዮም:: 

ኣብርሃ ሓጎስ

ከምዝፍለጥ ቅድሚ ምፍጣር ኲናት ኣብ ትግራይ 
መድረኻት ጥበብ እናተበራኸቱ ምምፃእ ጀሚሮም 
ነይሮም። ብፍላይ ኣብ ከተማ መቐለ ከም ራሄል ቤተ 
ጥበብ ከምኡ ‘ውን ራራ ጥበብ ዝኣምሰሉ ድማ ኣብ ሚድያ 
ዝቀርቡ ጥበባት ምርኣይ ጀሚሮም ፅቡቅ ተስፋ ዝህብ 
‘ውን ምንቅስቃስ ይገብሩ ነይሮም ‘ዮም። ይኹን እምበር 
እቲ ኵናት ኣብ ሰባትን ንብረትን ጉድኣት ከምዘብፅሖ 
ኩሉ ስነ ጥበብ ትግራይ ‘ውን ግዳይ ናይቲ ኲናት ኮይኑ 
መድረኻት ጥበብ ‘ውን ተዳኺሞም ፀኒሖም ‘ዮም።

ነዚ መድረኻት ጥበብ ተዳኺሙሱቅ ኢሎም ክሪኡ 
ዘይደለዩ ገለ ጋዜጠኛታትን ናይ ጥበብ ሰባትን ከም 
ብሓድሽ መድረኻት ጥበባት ንክጥ ጥዑ ምንቕስቃስ 
ይጅምሩ ኣለው። ካብዚ ኦም ሓደ ድማ ሓደ “ጥበባት 
ቤትና” ‘ዩ። እዚ  ቅድሚ ሓደ ሰሙን ድሙቕ መኽፈቲ 
ፕሮግራም ተገይሩሉ ዝተጀመረ መድረኽ ጥበብ ሰሙናዊ 
ዝቀርብ ‘ዩ። 

 ኣብዚ መኽፈቲ ፕሮግራም ቢሮ ባህልን ቱሪዝም 
ሓዊሱ ኣካዳሚ ቋንቋታት ትግራይ፣ ማሕበር ደረስቲ 
ትግራይ፣ ማሕበር ከየንቲ ትግራይን ዓበይቲ ደረስትን 
ከየንትን ካልኦት ዕዱማት ኣጋይሽ ኣብ ዝተረኸብሉ 
መድረኽ ግጥምታት፣ ያታ፣ ደብዳቤ ፍቕሪ፣ በይነተዋስኦ 
ጥበባት ወዘተ ቀሪቦም ሽፋን ሚድያ ተወሃቢዎም ‘ዩ።

ኣብዚ መኽፈቲ ዝተረኸቡ ሓላፊ ቢሮ ባህልን 
ቱሪዝምን ኣፅበሃ ገብረእገዚኣብሄር ኣድላይነት ናይዚ 
መድርኽ ኣመልኪቶም ከምዝገለፅዎ፤ ትግራይ ቦኽራ 
ጥበብ መሓዛ ዓበይቲ ‘ያ ኾይኑ ግና ብዝተፈላለየ 
ምኽንያት ሐዚ ኣብ ዘለናሉ ብርኪ በፂሕና ኣለና። ካብዚ 
ዘለናሉ ብርኪ ክንወፅእ ድማ ግድን ይኸውን። ምኽንያቱ 
ኣብ ዝምጥነና ብርኪ ኣይኮናን ዘለና። ፀገማት ንፀገማት 
እናወለዱ ኣብ ብጣዕሚ መሰከፊ ዝኾነ ኩነታት ኢና 
ዘለና። ጥበብ ድማ መቀረት ሂወትን ኣብ እዋን ፀገምና 
ደማ ሓደ ዓብይ መዋፅኦ ‘ዩ ኢሎም።

 ብምውሳኽ ጥበባት ብብዙሕ መንገዲ ክግለፅ ይኽእል 
‘ዩ። ኣባና ዘይበፅሐ ብዙሕ ጥበብ ዝባኸነ ከምዝህሊ ‘ውን 

ነኣምን። ብዝሓለፉ ብዙሓት ፀገማት ምኽንያት እቶም 
ጥበባት እናተንጠባጠቡ መፂኦም  ‘ዮም። ኣብ ዘበንና 
ዝፈልቅ ጥበብ ‘ውን ይህሊ ‘ዩ። ስለዚ ትግራይ ካብ ሕሉፍ 
ግዝኣ ንላዕሊ ብዙሕ ብዙሕ ነገር የድልያ ኣሎ። ሓደ ድማ 
ጥበብ ‘ዩ። ጥበብ ንሓረስታይ ንነጋዳይ ንሙሁር ንከያንን 
ኮታስ ንኩሉ ብዘይ ገደብ ከምዘድልዮ ገሊፆም።

ሐዚ ኣብ ዘለናሉ እዋን ሓልዮትን ምድግጋፍን 
ንጥበብን ጥበብኛን ኣብ ዘድልዮ ብርኪ ኣለና። ምናልባት 
እዚ እዋን ፈተንቲ ዝበዝሕዎ እዋን ‘ዩ። ህዝቢ ትግራይ 
‘ውን ብዙሕ  ዝተወንዘፈ ዘይተመለሰ ሕቶታት ዘለዎን 
ሕቶታቱ ንክምልስ ኣብ ገልታዕታዕ ‘ዩ ዘሎ። ጥበብ 
‘ውን ማዕረ ማዕረ ከም ህዝብና እናተንገላትዐ ዝመፅአ  
ዓብይ ሃፍትና ስለዝኾነ፤ ጥበብና ዝዕቀበሉን ቁስሊ 
ማሕበረስብና ‘ውን ዝፍወሰሉን ዓብይ ናይ ሕውየት 
መስርሒ ኮይኑ ከገልግለሉ ኣብ ዝግባእ እዋን ኣለና ክብሉ 
ኣድላይነት ጥበብ ኣመለኪቶም ‘ዮም ። 

ዓበይቲ እንኾርዖሎም ካብ ዘልውና ፀጋታት 
ጥበብ ሓደ ‘ዩ ዝበሉ እቶም ሓላፊ፤ ትግራይ ሓደ ካብ 

ዘየተጠቀመትሎም ዓበይቲ ክብርታትን ዝተቀበረን ካብ 
ምርምር ዝረሓቀን ናብ ግቡእ ረብሓ ‘ውን ዘይወዓለ ‘ዩ። 
ስለዚ ከምዚ ዝበሉ መድረኻት ኣድለይቲ ከምዝኾኑን 
ኣድለይቲ ድጋፋት ብምሃብ ክጠናኸሩ ከምዝግባእን 
ካልኦት ተመሳሳሊ መድረኻት ‘ውን ከምዘድልዩ 
ብመግላፅ፤ ጥበብ ንዋናታት ፍልፍል ፀገማትና መዋፅኦ 
መፍትሒ ዝናድዩ ዓብዪ መሳርሒ ስለዝኾነ እቲ ቢሮ ኣብ 
ጎኒ ጥበኛታት ኮይኑ ከምዝሰርሕ ተዛሪቦም።

ካብ ዓውዲ ጥበብ ከይረሓቅና ብተመሳሳሊ ካልኣይ 
ሓፈሻዊ ጉባኤ ማሕበር ምልማዕን ምዕቃብን ትውፊታትን 
ክብርታትን ኣፅቢ ወምበርታ ብሰንበት 30/10/2016 
ዓ/ም ኣብ ቡቡ ሂልስ ዘተኻየደ ኾይኑ፤ እቶም ሓላፊ 
ቢሮ፤ ባህልናን ክብርታትናን ዓቂብኩም ኣብዚ ክበፅሕ 
ስለዝገበርኩም ሞሳ ይግበአኩም። ቢሮ ባህልን ቱሪዝምን 
ትግራይ ከም በዓል ዋና ምሳኹም ብሓባር ብምዃን 
ባህልና ናብ ረብሓ ማሕበረሰብ ንምሽራፍ ሓቢርኩም 
ክሰርሕን ጠንኪሩ ክድግፍን ‘ዩ ክብሉ ኣብ ማሕበራዊ 
መራኸቢ ሓፋሽ ገፆም ገሊፆም።

ክምዝፍለጥ እቲ ማሕበር ካብ ዝዕቅቦም ትውፊታትን 
ክብርታትን ኣፅቢ ወምበርታ ሓደ ባህሊ ሁራ ሰለስተ 
‘ዩ። ሁራ ሰለስተ መግለፂ መንነት እቲ ህዝቢ ካብ ዝኾኑ 
ጥንታውያን ትውፊታትን ክብርታትን ሓደ ‘ዩ። 

ከምኡ ‘ውን ቢሮ ባህልን ቱሪዝምን ትግራይ ምስ 
ዝምልከቶም መዳርግቲ ኣካላት ብሓባር ብምዃን 
“ክብርታት ኣሸንዳ ንክብሪ ደቂ ኣሸንዳን ብሩህ መፃኢ 
ትግራይን” ብዝብል መሪሕ ቃል ለምዘበን ዝኽበር በዓል 
ኣሸንዳ/ኣውርስ/ማርያ/ዓይኒዋሪ/ሕንግደይ ፆመረይ ካብ 
ዝሓለፉ ዓመታት ብዝሓሸ መንገዲ ንምብዓል ኣዋርሕ 
ዝወሰደ ምድላው እናተገበረ ከምዝተፀንሐ ብምሕባር፤  
ህልው ፀገማት ትግራይ ብዝፈትሕ፣ ኩለመዳያዊ 
ረብሓ ህዝብና ብዘረጋግፅ፣ ፈታውን ደጋፍን ብዘሰስን፣ 
ዝተበላሸወ ምስልና ዳግም ብዝሃንፅ፣ “ጉዕዞ ናብ 
ቤትና” ፕርግራም ብምድላው ምስ ATADነ GSTSን 
ብምትሕግጋዝ ምስቲ በዓል ቅያ ዲያስፖራ ትግራይ 
በዓልና ብሓባር ብእነኽብረሉ፣ ሓድነትና ድልዱል ሰረት 
ክህልዎ ብዝሕግዝ፣ ምእንተ ነፃነት ኩሎም ዓይነት 

መስዋእቲ ከፊለን ሐዚ ነፃነተን ስኢነን ንውሽጢ ዝነብዓ 
ዘለዋ ኣዴታት/ኣዋልድ ትግራይ ፍትሒ ክረኽባ ሓልዮትና 
እነርእየሉ፣ ህዝብና ካብ ጓህን ወፅዓን ወፂኡ ዋግዋጎ 
ሕውየትን ብሩህ መፃእን ብዝሪአሉ መንገዲ ንምብዓል 
ፅቡቅ ምድላው ንገብር ኣለና ኢሎም። 

ብምውሳኽ በዓልና ክሳኻዕ ንሕበር፣ ንስመር፣ 
ንደጋገፍ፣ ጉድለት እንተጋጥም ንመላላእ። ትግራይና ሐዚ 
ካብ ዘላቶ ደልሃመት ክትወፅእ ዓቅምን ሓይልን ኣሸንዳ 
ብጣዕሚ ልዑል ‘ዩ ክብሉ ገሊፆም።

ሐዚ ኣብ ዘለናሉ እዋን 
ሓልዮትን ምድግጋፍን 

ንጥበብን ጥበብኛን ኣብ 
ዘድልዮ ብርኪ ኣለና

